
à‰Ê˚·Î‡„˙˝ í˝˜ ‡ÈÓÌ˚Ï ˘˚I‡˘ ä˙Åê-Ï Ë è‡-
‚ËÚÂÎ¸ÒÚ‚˝Ï Ë ìÌ‡Ù˝˘I ï¸˝Ò‡Ì˝ êÛÒÎ‡Ì ÁË Ô‡¯˝
ÍÓÏËÒÒ˝. ÖÁ˚Ï Ë flÔ˝ Í˙Û˝‰Á˝ å‡¸fl¯ àËÌ˝,
˝ÌÂ„ÂÚËÍ˝ÏÍI˝, ÔÒ˝ÛÔI˝-ÍÓÏÏÛÌ‡Î¸Ì˝ ıÓÁflÈÒÚ‚˝Ï-
˝ Ú‡ËÙ ÔÓÎËÚËÍ˝ÏÍI˝ ÏËÌËÒÚ äÛ˜ÏÂÌÓ‚ íI˝ı¸Ë,
Ï˝Í˙ÛÏ˝¯ ıÓÁflÈÒÚ‚˝ÏÍI˝ ÏËÌËÒÚ ä˙‡Á‰˝ı˙Û ÄÎ¸-
·ÂÚ Ò˚Ï˝ ˘I˚„˙ÛÛ ‡·˚ Í˙ËÔÎ˙˚ı¸‡˘ Í˙˝‡Î˚Ï Ë
‰˝I˝Ô˚Í˙ÛÌ˚„˙˝ ı˝Ï˚Î˙Û flıÛÌ˝Ï˚„˙˝Ò˚Ê˚ÌÛ ÛıÛ˝-
Ì˚„˙˝ Á˚·Ê‡Ì˝Ï Î˝Ê¸˚„˙˝ı˝ Á˝˚˘ÂÍIÛ˝ÍI˚Ï.

ÄÅõïùå fl˘˚˘˘ í˝˜ Í˙‡Î˝Ï ‰‡˘I˚ı¸ ÒÔÓÚ
ÍÓÏÔÎÂÍÒ˚, äÛÔ àÔ˘˝ Í˙Û‡Ê˝Ï 1957 „˙˝Ï ˘‡Û-
ıÛ‡Û˝ ˘˚Ú‡ Ò‡·ËÈ Ò‡‰˚Ï Ë ÛÌ˝Û Ë‰Ê˚ÔÒÚÛ Á˚ÍIË
IÛ˝ıÛÏ Í˙ÂÏ˚Á˝„˙˚Ê˚. ÄÔıÛ˝‰˝Û àÌ‡˚Í˙ÛÂÈ Í˙Û‡-
Ê˝Ï ‰ÓıÛÚ˚ ‡Ï·ÛÎ‡ÚÓ˝Ï Ë ÛÌ˝ Í˙˚˘‡„˙‡Ê¸˝Ë,
Ë Î˙‡·Ê¸˝ flÛı‡ Í˙Û‰ÂÈÛ˝, Í˙˝Û‚˚I˝Ê‡˘. Ä·˚ Í˙˚-
ı˝ÍI˚Û Í˙Û‡Ê˝‰˝Òı˝ ‰ÓıÛÚ˚ Á‡„˙˝ÔÎ˙˚Ì,
Ì˝„˙Û˝˘I ÏÂ‰ËˆËÌ˝ ‰˝I˝Ô˚Í˙ÛÌ˚„˙˝ Á˚ıÛ‡„˙˝˘I˝Ì
Ô‡Ô˘I˝ fl „˙ÛÌ˝„˙Û Í˙Û‡Ê˝Ï Ï‡ÍIÛ˝.

å˚ÔıÛ˝‰˝ Á˝ÍI˝Î˙˚Ï˚ÍIÛ‡„˙˝ı˝Ï Í˙‡‰˝ÍIÛ˝Û, ÛË
„Û Á˚„˙˝ÙI IÛ˝ıÛı˝Ë ‡ÈÓÌ˚Ï ˘˚I˝˘. ÑÂÎÂ„‡ˆ˝Ï
ı˝Úı˝ ‡ÈÓÌ˚Ï Ë íı˚‰˝Ï Ë ÛÌ˝Ï, ‡ÈÓÌ Ò˚Ï‡‰Ê˝-
˘˚Ï,  ÛÌ‡„˙Û˝ ˘ı¸˝ıÛ˝ı˝Ï fl ÚÂÔÎËˆ˝, Ì˝„˙Û˝˘I
IÛ˝ıÛ˘I‡ÔI˝ı˝ÏË ÂÔÎ˙‡˘. Ä ÔÒÓË Í˙˚Á˝ı‡ÍIÛı¸˚Ì
flÛı‡ Ì˝ÛÊ¸, ï¸˝Ò‡Ì˝ êÛÒÎ‡Ì ËË„˙˝ÍIÛ˝ÍI‡˘ ‡ÈÓ-
Ì˚Ï Ë ÛÌ‡Ù˝˘Iı˝ Í˙˚ÁËı¸˝ÎI‡ Á˝IÛ˘I˝. èÂÏ¸Â-
ÏËÌËÒÚ˚ ‡Í˙˚Î˝„˙Û ı˙Û‡˘ ÒÔÓÚ ÍÓÏÔÎÂÍÒ˚ Ì˝-
„˙˝Ò˚Ê˚Ì˚Ï, í˝˜ Í˙‡Î˝Ï Ë Í˙Ûı¸˝ÔI˝ ı¸˝·Î˝ı˝
ÔÒ˚ÍI˝ Í˙˚Á˝˚Á˝‡„˙˝Ô˝˘˚ Â„˙˝ÙI˝ÍIÛ˝Ì˚Ï, Í˙‡-
Î˝Ï Ë ı¸˝·Î˝˘I˝ı˝Ï „‡Á˚ ¯˝Ì˚Ï, äÛÔ Î˙˝Ì˚Í˙Û˝Ï-
ÍI˝ ˘˚I˝ Ê˚Î‡„˙Û˝ı˝ ÔÒ˚ÍI˝ Í˙˚Á˝˚Á˝‡„˙˝Ô˝˘
·Ê¸‡ÏËÈı˝ Á˝ı˙Û˝ÍI˚Ì˚Ï ËÍI˝˘I˚ÔI˝ÍI˝ ÂÎ˝Ê¸˚Ì
Á˝˚ıÛÂÈÏÍI˝. Ä·˚ Ë Î˙˝Ì˚Í˙Û˝ÍI˝ ÂÒÔÛ·ÎËÍ˝ Ï˚
‡ÈÓÌ˚Ï ‡ı˙¯˝ÍIË Ï˚Î˙ÍÛÍIË ‰˝I˝Ô˚Í˙ÛÌÛ˘.

í˝˜ ÏÛÌËˆËÔ‡Î¸Ì˝ ‡ÈÓÌ˚Ï Ë ˘I˚Ì‡Î˙˝
‡‰ÏËÌËÒÚ‡ˆ˝Ï Ë ÔÂÒÒ-IÛ˝ıÛ˘I‡ÔI˝.

Урысей Федерацэм фут-
болымкIэ и япэ дивизио-
ным 2012 - 2013 гъэхэм ще-
кIуэкI зэхьэзэхуэм щыщу
«Спартак-Налшыкым» и ста-
дионым мы гъэм иужь ды-
дэу щригъэкIуэкIыну джэ-
гугъуэм топджэгум дихьэх-
хэр пщIэ щIамыту ирагъэп-
лъынущ. Абы накъыгъэм и
19-м, тхьэмахуэм, сыхьэт
19-м щIидзэнущ.

КАЛИНИНГРАД и «Балти-
ка»-м пщэдей драгъэкIуэ-
кIыну зэIущIэм ди командэм
и дежкIэ мыхьэнэшхуэ иIэщ.
Абы щытекIуэмэ, налшык-
дэсхэм Iэмал яIэнущ пре-
мьер-лигэм адэкIэ щIэбэны-
ну. Армырамэ…

«Спартак-Налшыкыр»
хуабжьу хуэныкъуэщ къы-
дэщIхэм я дэIэпыкъуныгъэ.
Аращ ахэр пщIэншэу стади-
оным ирагъэхьэну унафэ
къыщIащтар. Дызэкъуэтмэ -
дылъэщщ икIи сыт хуэдэ
хьэрхуэрэгъури хэдгъэщIэ-
фынущ.

ХЬЭТАУ Ислъам.

ЗыгъэхьэзырарЗыгъэхьэзырарЗыгъэхьэзырарЗыгъэхьэзырарЗыгъэхьэзырар

Маринэщ.Маринэщ.Маринэщ.Маринэщ.Маринэщ.

Лъэпкъ Iущыгъэ:

Щэбэт къыдэкIыгъуэ

ЗэIущIэхэрЗэIущIэхэрЗэIущIэхэрЗэIущIэхэрЗэIущIэхэр

МалъхъэдисМалъхъэдисМалъхъэдисМалъхъэдисМалъхъэдис

ФэеплъФэеплъФэеплъФэеплъФэеплъ

ТВ,ТВ,ТВ,ТВ,ТВ,
радио натынхэррадио натынхэррадио натынхэррадио натынхэррадио натынхэр

Лъэпкъ Iуэху

Къремыхъуж
апхуэдэ зэи

Кавказ зауэм хэкIуэда адыгэхэм я фэеплъ
махуэм ирихьэлIэу накъыгъэм и 20 - 21-
хэм властым и органхэм, жылагъуэ зэгу-
хьэныгъэхэм я лIыкIуэхэр, республикэм
щыпсэухэр зыхэт дауэдапщэхэр Къэбэрдей-
Балъкъэрым зэрыщекIуэкIынур яубзы-
хуащ.

НАКЪЫГЪЭМ и 20-м Щхьэхуитыныгъэм
и хадэм пасэрей адыгэ уэрэдыжьхэр щы-
жаIэну «Си Хэку - си уэрэд» пшыхьыр ще-
кIуэкIынущ. Абы иужькIэ абдежым щыщIа-
гъэнэнущ шэху уэздыгъи 101-рэ.

Накъыгъэм и 21-м адыгэ щIалэгъуалэр
къалэм и уэрам нэхъыщхьэм - Лениным и
уэрамым - ирикIуэнурэ, Щхьэхуитыныгъэм
и хадэм деж щызэхуэсынущ. Абдеж пэкIу
щекIуэкIынущ. Сыхьэт 12-м  КъБР-м и Мус-
лъымэнхэм я IуэхущIапIэм и тхьэмадэм къы-
зэхуэсахэм дыуэ яригъэщIынурэ, псори зы
дакъикъэкIэ щыгъуэнущ. ИтIанэ Кавказ
зауэм хэкIуэда адыгэхэм я фэеплъ сыным
удз гъэгъа Iэрамэхэр тралъхьэнущ. А ма-
хуэм Лъэпкъ музейм къыщызэIуахынущ
ГъукIэпщокъуэ Щауэмыр пшахъуэм къыхи-
щIыкIа сурэтхэм я гъэлъэгъуэныгъэр.

Фэеплъ махуэм ехьэлIа зэIущIэхэр, дерс-
хэр, зэхыхьэхэр накъыгъэм и кIэ хъуху
щIыпIэ зэмылIэужьыгъуэхэм къыщызэра-
гъэпэщынущ. Адыгэхэм лъапсэрыхыр
къахуэзыгъэкIуа зауэм теухуа дерсхэр,
класс сыхьэтхэр, «стIол хъурейхэр» школ-
хэм щекIуэкIынущ, еджакIуэхэр яIущIэнущ
тхыдэджхэмрэ щIэныгъэлIхэмрэ. А махуэм
теухуа напэкIуэцI щхьэхуэхэр ягъэхьэзыры-
нущ «Кабардино-Балкарская правда», «За-
ман», «Горянка», «Советская молодежь» рес-
публикэ газетхэм, телевиденэмкIэ нэтын-
хэр щыIэнущ. Къыхэгъэщыпхъэщ КъБР-м,
АР-м, КъШР-м къыщыдэкI адыгэ газетхэм
зэгъусэу номер зэхэт зэрагъэхьэзырри. Гу-
зэвэгъуэшхуэ къытхуэзыхьа зауэжьым хэ-
кIуэдахэм я фэеплъ махуэм ирихьэлIэу
къыдэкIащ Лермонтов Михаил и «Кавказ
поэмэхэр», Шинкубэ Бэгърат и «ЖылакIэ»,
Лохвицкий Михаил и «Уафэгъуагъуэ макъ»
тхылъхэр, апхуэдэуи «Кавказ зауэм (1763-
1864 гъгъ.) и лIыхъужьхэр» плакатыр
дунейм къытехьэнущ мыгувэу.

Налшык къалэ администрацэм и нэIэ щIэту
къалащхьэм и библиотекэхэм щекIуэкIынущ
«БлэкIа илъэсхэм я фэеплъ» зэIущIэхэр, къи-
щынэмыщIауэ, спорт зэхьэзэхуэхэр къызэ-
рагъэпэщынущ.

Бахъсэн къалэ ЩэнхабзэмкIэ и унэм на-
къыгъэм и 20-м щекIуэкIынущ Фэеплъ ма-
хуэм теухуа театр теплъэгъуэхэр. Апхуэ-
дэуи «Тхыдэм и махуэм дриплъэжу» зыфIа-
ща зэхьэзэхуэм тхылъеджэхэр щызэпеуэ-

нущ. Накъыгъэм и 21-м «Си хэкум и тхы-
дэр» литературэ-макъамэ композицэр къы-
зэрагъэпэщынущ.

Ди лъэпкъым дежкIэ мыхьэнэшхуэ зиIэ
фэеплъ махуэм зыхуегъэхьэзыр Бахъсэн
район администрацэми. «Хэкур зыфIэкIуэ-
дым псори фIокIуэд» фIэщыгъэм щIэту
ЩэнхабзэмкIэ унэм литературэ-макъамэ
зэIущIэ щызэхашэнущ. Апхуэдэ пшыхьхэр
щекIуэкIынущ Бахъсэненкэ, ХьэтIохъущы-
къуей къуажэхэм дэт ЩэнхабзэмкIэ унэхэм.
IуэхущIапIэ зэмылIэужьыгъуэхэм тхылъ-су-
рэт гъэлъэгъуэныгъэхэр къыщызэрагъэпэ-
щынущ.

Дзэлыкъуэ куейм исхэми зыхуагъэхьэзы-
ращ накъыгъэм и 21-м - «ИстамбылакIуэ
гъуэгум» литературэ пшыхьыр Малкэ ще-
кIуэкIынущ. Апхуэдэуи Сэрмакъ, Псынэда-
хэ, Дзэлыкъуэдэс, Дженал, Дзэлыкъуэ,
Шордакъ жылэхэм дэт ЩэнхабзэмкIэ унэ-
хэм зэIущIэ гукъинэжхэр щыIэнущ.

Лэскэн куейм щагъэхьэзыра «Истамбыла-
кIуэ» театр теплъэгъуэр накъыгъэм и 20-м
утыку кърахьэнущ, ар щекIуэкIынущ Анзо-
рей дэт ЩэнхабзэмкIэ унэм. Кавказ зауэм
теухуа тхылъхэм я гъэлъэгъуэныгъэ биб-
лиотекэхэм къыщызэрагъэпэщынущ.

Прохладнэ къалэм накъыгъэм и 20-м зы-
хуегъэхьэзыр «Кавказ зауэр блэкIам и
напэкIуэцIщ» пшыхьым. Апхуэдэуи а Iуэхум
теухуауэ лекцэхэмрэ дерсхэмрэ къызэра-
гъэпэщынущ. Прохладнэ районым хыхьэ
Алътуд къуажэм пэкIу щызэхыхьэнущ икIи
накъыгъэм и 15-м щегъэжьауэ тхыдэ сы-
хьэтхэр, зэпсэлъэныгъэхэр, гъэлъэгъуэны-
гъэхэр зэхашэ. Май муниципальнэ щIына-
лъэри лъэныкъуэкIэ къэнакъым - мы ма-
зэм къриубыдэу абы къыщызэрагъэпэщы-
нущ литературэ-макъамэ композицэхэр,
сурэт гъэлъэгъуэныгъэхэр, «стIол хъурей-
хэр».

Тэрч къалэ щыIэ ЩэнхабзэмкIэ и унэм
накъыгъэм и 20-м Кавказ зауэм теухуа
фэеплъ пшыхь щыIэнущ, апхуэдэуи
библиотекэхэм зэIущIэхэр щагъэхьэзыр.
Аруан районым хыхьэ Джэрмэншык, Псы-
набэ къуажэхэм, Нарткъалэ накъыгъэм и
21-м фэеплъ зэхыхьэхэр зэхашэнущ. Шэ-
джэм куейм щекIуэкIынущ «Мухьэжырхэм
я гъуэгуанэ гугъур» пшыхьыр. Апхуэдэуи
хэкур джыным теухуа сыхьэт, зэпсэлъэ-
ныгъэхэр, гъэлъэгъуэныгъэхэр къызэ-
рагъэпэщынущ. Шэрэдж, Iуащхьэмахуэ
районхэри жыджэру хэтынущ мы Iуэхум.
Абыхэм я жылэ зыбжанэм тхыдэм теухуа
сыхьэтхэр, макъамэ-усэ пшыхьхэр щекIуэ-
кIынущ.

НЭЩIЭПЫДЖЭ Замирэ.

Ухуэныгъэ

зыбжанэм еплъащ

Жыг хадэхэрГектар миным нэблагъэ
Къэбэрдей-Балъкъэрым и мэкъумэ-

шыщIэхэм илъэс куэдкIэ къызыпыкIэ
жыг хадэхэр мы гъэм гектар миным нэ-
сым щыхасэнущ. Абы щыщу гектар
800-м нэблагъэр псынщIэу зызыужьхэм
хуэдэщ. Гъатхэм ягъэтIысыну зытрау-
хуауэ щытар и кIэм нагъэсащ.

ИЛЪЭС куэдкIэ къызыпыкIэ жыг хадэхэр
хэсэнымрэ зехьэнымрэ бюджет ахъшэу сом
мелуани 140-м щIигъу мы гъэм хухахынущ.

Мелуан 70-р республикэм ейщ.
Иужьрей илъэситхум къриубыдэу Къэ-

бэрдей-Балъкъэрым апхуэдэ жыг хадэу
гектар мини 5,5-рэ щыхасащ. Гектар мини
2-м щIигъур псынщIэу зызыужь лIэу-
жьыгъуэхэм хуэдэщ. Абы и лъэныкъуэ-
кIэ ди республикэр Урысей Федерацэм щы-
пашэщ.

КъБР-м Мэкъумэш хозяйствэмкIэ и
министерствэм и пресс-IуэхущIапIэ.

КъБР-м и Правительствэм

t Хьэрып къэралхэм я ли-
гэм и Секретарь нэхъыщ-
хьэм и чэнджэщэгъу, Иор-
данием щэнхабзэмкIэ и
министр, КъуэкIыпIэ Гъу-
нэгъум щыцIэрыIуэ адыгэ
бзылъхугъэ Нэгуэр НансиНэгуэр НансиНэгуэр НансиНэгуэр НансиНэгуэр Нанси
Наурыз и пхъур Наурыз и пхъур Наурыз и пхъур Наурыз и пхъур Наурыз и пхъур къыщалъ-
хуа махуэщ.

Дунейм и щытыкIэнурДунейм и щытыкIэнурДунейм и щытыкIэнурДунейм и щытыкIэнурДунейм и щытыкIэнур
   «pogoda.yandex.ru» сай-
тым къызэритымкIэ, Нал-
шык пшэр техьэ-текIыу щы-
щытынущ, уафэгъуагъуэ
уэлбанэ къэхъункIэ хъу-
нущ. Хуабэр махуэм градус
18 - 20, жэщым градус 13 -
16 щыхъунущ.

Накъыгъэм и 20,Накъыгъэм и 20,Накъыгъэм и 20,Накъыгъэм и 20,Накъыгъэм и 20,
блыщхьэблыщхьэблыщхьэблыщхьэблыщхьэ

t Метрологым и дунейпсоМетрологым и дунейпсоМетрологым и дунейпсоМетрологым и дунейпсоМетрологым и дунейпсо
махуэщмахуэщмахуэщмахуэщмахуэщ
t 1875 гъэм Париж къы-
щащтащ метр, литр, кило-
грамм пщалъэхэр.
t 1939 гъэм «КъБР-м и
цIыхубэ артист», «КъБР-м
гъуазджэхэмкIэ щIыхь зиIэ
и лэжьакIуэ», «КъБР-м
щIыхь зиIэ и егъэджакIуэ»
цIэ лъапIэхэр ягъэуващ.
t Тхыдэ щIэныгъэхэм я док-
тор, профессор, УФ-м щIэ-
ныгъэхэмкIэ щIыхь зиIэ и
лэжьакIуэ Гугу РэшадГугу РэшадГугу РэшадГугу РэшадГугу Рэшад къы-
зэралъхурэ илъэс 86-рэ
ирокъу.
t Ф и з и к о - м а т е м а т и к э
щIэныгъэхэм я доктор,
КъБКъУ-м и профессор,
КъБР-м щIэныгъэхэмкIэ
щIыхь зиIэ и лэжьакIуэ
ЖьэкIэмыхъу МусэбийЖьэкIэмыхъу МусэбийЖьэкIэмыхъу МусэбийЖьэкIэмыхъу МусэбийЖьэкIэмыхъу Мусэбий и
ныбжьыр илъэс 78-рэ
ирокъу.
t УсакIуэ, тхакIуэ, КъБР-м
щэнхабзэмкIэ щIыхь зиIэ и
лэжьакIуэ Хьэх СэфарбийХьэх СэфарбийХьэх СэфарбийХьэх СэфарбийХьэх Сэфарбий
и ныбжьыр илъэс 75-рэ
ирокъу.
t Медицинэ щIэныгъэхэм я
доктор, АКъУ-м и профес-
сор, ЩIДАА-м и действи-
тельнэ член Ачырэ АслъэнАчырэ АслъэнАчырэ АслъэнАчырэ АслъэнАчырэ Аслъэн
и ныбжьыр илъэс 65-рэ
ирокъу.
t Радиожурналист Тэт-Тэт-Тэт-Тэт-Тэт-
рокъуэ Астемыррокъуэ Астемыррокъуэ Астемыррокъуэ Астемыррокъуэ Астемыр и ныб-
жьыр илъэс 58-рэ ирокъу

Дунейм и щытыкIэнурДунейм и щытыкIэнурДунейм и щытыкIэнурДунейм и щытыкIэнурДунейм и щытыкIэнур
   «pogoda.yandex.ru» сай-
тым къызэритымкIэ, Нал-
шык пшэр техьэ-текIыу щы-
щытынущ. Хуабэр махуэм
градус 19 - 20, жэщым гра-
дус 14 - 17 щыхъунущ.

Дыгъуасэ

Гугъуехь зымылъэгъуам
тыншыгъуэ ищIэркъым

Ìàõóýøõóýì çûäàùIó
Сабий творчествэмкIэ рес-

публикэ унэр къызэрызэ-

рагъэпэщрэ илъэс 28-рэ зэ-

рырикъур ягъэлъэпIащ.

ЗЭХЫХЬЭМ ирагъэб-

лэгъащ Сабийм и хуиты-

ныгъэхэмкIэ уполномочен-

нэу КъБР-м и Iэтащхьэм и

деж щыIэ Iуэгъуз Светланэ,

КъБР-м и Парламентым

ЩIалэгъуалэм я Iуэхухэм-

кIэ, жылагъуэ зэгухьэныгъэ-

хэмрэ хъыбарегъащIэ Iуэху-

щIапIэхэмкIэ и комитетым и

унафэщI Хьэщхъуэжь Та-

тьянэ, КъБР-м и ХэхакIуэ

комиссэм и секретарь Атмур-

заевэ Иринэ, КъБР-м и Жы-

лагъуэ палатэм хэт Джэш

ФатIимэ, КъБР-м егъэджэ-

ныгъэмрэ щIэныгъэмкIэ и

министрым и къуэдзэ Гекки-

ев СулътIан, КъБР-м и Жы-

лагъуэ палатэм и комиссэм

и консультант Кульбаев

Хьэким, «Лъэпкъхэм я зэ-

ныбжьэгъугъэ» Урысей уни-

верситетым и къудамэм и

унафэщI Малько Надеждэ

сымэ.

Ныпхэмрэ шар зэмы-

фэгъухэмкIэ екIуу гъэщIэрэ-

щIа IуэхущIапIэм и пщIан-

тIэм, махуэшхуэм зыдащIу,

нэфIэгуфIэу щызэхуэсат

Сабий творчествэмкIэ рес-

публикэ унэм и гъэсэнхэр.

ЩIэблэр чэзууэ утыкум

ирагъэблэгъащ икIи куэд

мыщIэу ныбжьыщIэ 5000-м

нэблагъэм пщIантIэр

«яуфэбгъуащ». Абыхэм

яхэтт зи школ кIуэгъуэ мы-

хъуа нэхъ цIыкIу дыдэхэри

ныбжьыщIэхэри.

IуэхущIапIэм и унафэщI,

КъБР-м егъэджэныгъэмкIэ

щIыхь зиIэ и лэжьакIуэ,

УФ-м щIыхь зиIэ и егъэджа-

кIуэ Къалмыкъ Кларэ ныб-

жьыщIэхэмрэ зэхыхьэм

кърихьэлIа хьэщIэхэмрэ

гуапэу ехъуэхъуащ. Абы

жиIащ щIэблэм щIэныгъэ

куу, гъэсэныгъэ дахэ ямыIэу

республикэм зэрызыпхуе-

мыгъэужьынур фIыуэ къы-

зыгурыIуэ я лэжьакIуэхэр а

Iуэхум егугъуу зэрыпэры-

тыр.

Унэм и къэфакIуэхэмрэ

уэрэджыIакIуэхэмрэ концерт

гукъинэж ятащ, хьэщIэхэм я

гукъыдэжыр яIэту.

ТЕКIУЖЬ Заретэ.

l=ƒ,? *A.“ ƒ.
*A=C?/2.…3 *A/.åëA.ü.

Къэбэрдей-Балъкъэр
Республикэм и Прави-
тельствэм и зи чэзу зэIу-
щIэр накъыгъэм и 15-м
зэхэтащ. Iуэхугъуэ 13-м
щыхэплъа зэхыхьэр ири-
гъэкIуэкIащ КъБР-м и
Правительствэм и Уна-
фэщI Хьэсанэ Руслан.

УФ-м и Президентым
2010 - 2013 гъэхэм зэфIа-
гъэкIын хуейуэ къигъэлъэ-
гъуа Iуэхугъуэхэр зэрагъэ-
защIэм къызэхуэсахэр
щигъэгъуэзащ респуб-
ликэм спортымрэ туризмэм-
кIэ и министрым и къуэдзэ
Улаков Юсуп. «Физическэ
щэнхабзэмрэ спортымрэ
щIыналъэм зыщегъэужьы-
ным хуэунэтIауэ республи-
кэ программэ щхьэхуэхэр
щыIэщи, ахэр гъэзэщIа зэ-
рыхъуным дыхущIокъу, -
жиIащ абы. - Иджыпсту
ехъулIэныгъэхэр иIэу рес-
публикэм щолажьэ Гъэма-
хуэ спорт лIэужьыгъуэхэм
зыщыхуагъасэ центрыр.
Абы хэтщ бэнэкIэ хуитым,
алыдж-урым бэнэкIэм, дзю-
дом, атлетикэ хьэлъэм щы-
хуагъасэ къудамэхэр. Ауэ
центрым езым и унэ щхьэ-
хуэ зэримыIэм къыхэкIыу,
абы и гъэсэнхэр йокIуалIэ
«Налшык» спорткомплексым-
рэ СпортымкIэ уардэунэмрэ.
Iуэхур ипэкIэ нэхъ кIуэтэнут а
центрым и лэжьыгъэр зы
IуэхущIапIэм къыщызэгъэпэ-
щауэ щытамэ».

Абы теухуауэ Хьэсанэ Рус-
лан республикэм Спортым-
рэ туризмэмкIэ и министер-
ствэм пщэрылъ щищIащ
IуэхущIапIэр зэраухуэнур
тэмэму яубзыхуу, зыхуеину-
хэр пыухыкIауэ къагъэлъэ-
гъуэну.

АдэкIэ Улаковыр теп-

сэлъыхьащ республикэм и
спортсменхэм зэфIэкI лъа-
гэхэр къызэрагъэлъагъуэм.
Апхуэдэу 2012 гъэм ахэр
хэтащ дунейпсо, урысей-
псо зэхьэзэхуэхэу 200-м
щIигъум, къапщтэмэ, олимп
спорт лIэужьыгъуэу
532-мкIэ абыхэм текIуэ-
ныгъэхэр зыIэрагъэхьащ.

КъБР-м экономикэ зыу-
жьыныгъэмкIэ и министр
Мусуков Алий тепсэлъы-
хьащ гъэзащIакIуэ IэнатIэм
и унафэщIхэм я лэжьыгъэр
къызэрапщытэну пщалъэ-
хэм икIи къыхигъэщащ
илъэс къэс абыхэм зэхъуэ-
кIыныгъэхэр зэрыхалъхьэ-
нур. Абы зэрыжиIамкIэ,
къулыкъущIэхэм я Iуэху-
щIафэхэм илъэсым зэ хэп-
лъэу аращ, гъэм и кIэм деж
псори зэхалъхьэжри, Пра-
вительствэм и къэпщыта-
кIуэ гупым и пащхьэ иралъ-
хьэ. Апхуэдэ Iуэху бгъэды-
хьэкIэм арэзы къызэримы-
щIыр къыхигъэщри, Хьэса-
нэ Руслан къигъэуващ абы
зэхъуэкIыныгъэ халъхьэну:
мы илъэсым щегъэжьауэ
мазищ къэс я лэжьыгъэм
зэрехъулIар къапщытэ-
нущ.

 АдэкIэ Мусуковыр теп-
сэлъыхьащ республикэр
адрей хэгъуэгухэм зэрадэ-
лажьэ щIыкIэм. Министрым
къызэрыхигъэщамкIэ, а
зэпыщIэныгъэхэм зегъэу-
жьынымкIэ республикэр
Iуэхум фIыуэ хэгъуэзащ.
Апхуэдэу Къэбэрдей-Балъ-
къэрымрэ Урысей Федера-
цэм и хэгъуэгу 23-мрэ бы-
дэу щызэпыщIащ щэнхаб-
зэ, егъэджэныгъэ, про-
мышленнэ, экономикэ
IэнатIэхэм, дяпэкIэ нэ-
гъуэщI щIыналъэхэри къы-
зэщIрагъэубыдэу Iуэхум

зрагъэужьыну я мурадщ.
«2012 - 2015 гъэхэм Къэ-

бэрдей-Балъкъэр Республи-
кэр IэщIагъэлIхэмкIэ къы-
зэгъэпэщын» республикэ
программэм халъхьа зэ-
хъуэкIыныгъэхэри къигъэ-
лъэгъуащ КъБР-м экономи-
кэ зыужьыныгъэмкIэ и ми-
нистрым. Абы жиIащ рес-
публикэм нэхъри зегъэу-
жьын папщIэ зыпэрыт Iэ-
натIэхэм фIыуэ хэзыщIыкI
лэжьакIуэхэмкIэ щIына-
лъэр къызэгъэпэщыныр
гулъытэ нэхъыбэ зыхуэ-
щIын хуей Iуэхугъуэу зэры-
щытыр. А программэр гъэ-
зэщIа хъуным мы илъэсым
сом мелуани 180-рэ хуха-
хащ.

КъБР-м узыншагъэр хъу-
мэнымрэ курортхэмкIэ и
министр Шэт Ирмэ тепсэ-
лъыхьащ къэрал медицинэ
IуэхущIапIэхэм щылажьэ-
хэм я улахуэр  зэраубзыху
щIыкIэм. Абы къигъэлъэ-
гъуащ дохутырым къихь
улахуэр зэрызэхэлъ Iыхьэ-
хэр. Псалъэм папщIэ, абы
къыхалъытэ дохутырым и
категориер, щIэныгъэ сте-
пеныр, игъэзащIэ лэжьы-
гъэм и гугъуагъыр, Iуэхум
зэрехъулIэр, нэгъуэщIхэри.
Хьэсанэр IуэхущIапIэхэм я
унафэщIхэм я улахуэм щы-
щIэупщIэм, министрым
жиIащ ар и лэжьакIуэхэм
ику иту къахьым нэхърэ тху-
кIэ нэхъыбэу щытынкIэ зэ-
рыхъунур. Псори зэлъыты-
жар медицинэ IуэхущIапIэм
зэфIигъэкI къалэныр зы-
хуэдэрщ.

Щэнхабзэмрэ гъуазджэм-
рэ я лэжьакIуэхэм ящыщу
республикэм и къэрал сти-
пендиер зратынухэм я цIэ-
хэр наIуэ зэрыхъуам, ахэр
къызэрыхаха щIыкIэм и
гугъу ищIу къэпсэлъащ
КъБР-м щэнхабзэмкIэ и ми-
нистрым и къуэдзэ Карча-
евэ Аминат. Абы зэрыжи-
IамкIэ, стипендиер цIыху
600-м хуагъэфэщащ, псори
зэхэту абыхэм иратыну ху-
хаха ахъшэр сом мелуани
2-рэ мин 880-рэ мэхъу. Ахъ-
шэ саугъэтыр зратхэр
илъэс къэс яхъуэж, ахэр
ягъэува мардэхэм тету къы-
хах.

ЩХЬЭЩЭМЫЩI Изэ.

Мы гъэм и япэ мазищымМы гъэм и япэ мазищымМы гъэм и япэ мазищымМы гъэм и япэ мазищымМы гъэм и япэ мазищым
къриубыдэу Къэбэрдей-Балъ-къриубыдэу Къэбэрдей-Балъ-къриубыдэу Къэбэрдей-Балъ-къриубыдэу Къэбэрдей-Балъ-къриубыдэу Къэбэрдей-Балъ-
къэрым и мэкъумэш Iуэху-къэрым и мэкъумэш Iуэху-къэрым и мэкъумэш Iуэху-къэрым и мэкъумэш Iуэху-къэрым и мэкъумэш Iуэху-
щIапIэхэм зы жэмым хуэзэущIапIэхэм зы жэмым хуэзэущIапIэхэм зы жэмым хуэзэущIапIэхэм зы жэмым хуэзэущIапIэхэм зы жэмым хуэзэу
шэуэ къашым проценти 9-кIэшэуэ къашым проценти 9-кIэшэуэ къашым проценти 9-кIэшэуэ къашым проценти 9-кIэшэуэ къашым проценти 9-кIэ
хэхъуащ икIи ар ику иту литрхэхъуащ икIи ар ику иту литрхэхъуащ икIи ар ику иту литрхэхъуащ икIи ар ику иту литрхэхъуащ икIи ар ику иту литр
1111104040404047-м нэсащ.7-м нэсащ.7-м нэсащ.7-м нэсащ.7-м нэсащ.

ЩIЭЖЬЕЙУЭ къаIэрыхьэми
хохъуэ. Лъхуэн-пIэнищэм те-
щIыхьауэ шкIэ 20, кхъуэ шыру
552-рэ, щынэрэ чыцIу 17 къы-
щIагъэхъуащ. Ахэр нэгъабэ и
апхуэдэ лъэхъэнэм елъытауэ,
зэрызэкIэлъыкIуэм хуэдэу,
процент 33-кIэ, процент 29-
кIэ, проценти 6-кIэ нэхъыбэщ.

КъБР-м МэкъумэшКъБР-м МэкъумэшКъБР-м МэкъумэшКъБР-м МэкъумэшКъБР-м Мэкъумэш
хозяйствэмкIэ ихозяйствэмкIэ ихозяйствэмкIэ ихозяйствэмкIэ ихозяйствэмкIэ и

министерствэм иминистерствэм иминистерствэм иминистерствэм иминистерствэм и
пресс-IуэхущIапIэ.пресс-IуэхущIапIэ.пресс-IуэхущIапIэ.пресс-IуэхущIапIэ.пресс-IуэхущIапIэ.

АПК

Нэгъабэрей
бжыгъэхэм

йофIэкI

Фыдогъэблагъэ

Стадионым -

пщIэншэу

 Сабий творчествэмкIэ республикэ унэм и спортсмен ныбжьыщIэхэр.

Сурэтхэр МАМИЙ Руслан трихащ.

Мы махуэхэм
Накъыгъэм и 1Накъыгъэм и 1Накъыгъэм и 1Накъыгъэм и 1Накъыгъэм и 18,8,8,8,8,

     щэбэтщэбэтщэбэтщэбэтщэбэт

ttttt Музейхэм я дунейпсо ма-Музейхэм я дунейпсо ма-Музейхэм я дунейпсо ма-Музейхэм я дунейпсо ма-Музейхэм я дунейпсо ма-
хуэщхуэщхуэщхуэщхуэщ
ttttt Балтие флотым и ма-Балтие флотым и ма-Балтие флотым и ма-Балтие флотым и ма-Балтие флотым и ма-
хуэшхуэщхуэшхуэщхуэшхуэщхуэшхуэщхуэшхуэщ
ttttt Ставрополь крайм и ма-Ставрополь крайм и ма-Ставрополь крайм и ма-Ставрополь крайм и ма-Ставрополь крайм и ма-
хуэщхуэщхуэщхуэщхуэщ
t 1764 гъэм Петербург
къыщызэIуахащ Урысейм
и япэ цIыхубз еджапIэ
(Смольнэ институт).
t 1925 гъэм Адыгэ Респуб-
ликэм и Лъэпкъ музейр
къызэIуахащ.
t Урысейм и иужьрей пащ-
тыхь Николай ЕтIуанэрНиколай ЕтIуанэрНиколай ЕтIуанэрНиколай ЕтIуанэрНиколай ЕтIуанэр
къызэралъхурэ илъэси 145-
рэ ирокъу.
t Ф и з и к о - м а т е м а т и к э
щIэныгъэхэм я доктор,
КъБКъУ-м и профессор,
УФ-ми КъБР-ми щIэныгъэ-
хэмкIэ щIыхь зиIэ я лэжьа-
кIуэ ХъуэкIуэн Хьэзрэта-ХъуэкIуэн Хьэзрэта-ХъуэкIуэн Хьэзрэта-ХъуэкIуэн Хьэзрэта-ХъуэкIуэн Хьэзрэта-
лий лий лий лий лий и ныбжьыр илъэс 81-рэ
ирокъу.
t Мэкъумэш щIэныгъэхэм я
кандидат, КъБКъМУ-м и
профессор, КъБР-м щIыхь
зиIэ и агроном ХьэщIэлIХьэщIэлIХьэщIэлIХьэщIэлIХьэщIэлI
РусланРусланРусланРусланРуслан и ныбжьыр илъэс
73-рэ ирокъу.

Дунейм и щытыкIэнурДунейм и щытыкIэнурДунейм и щытыкIэнурДунейм и щытыкIэнурДунейм и щытыкIэнур
   «pogoda.yandex.ru» сай-
тым къызэритымкIэ, Нал-
шык пшэр техьэ-текIыу щы-
щытынущ, пIалъэ-пIалъэ-
кIэрэ уэшх къыщешхынущ.
Хуабэр махуэм градус 19 -
22-рэ, жэщым градус 13 - 16
щыхъунущ.

Накъыгъэм и 1Накъыгъэм и 1Накъыгъэм и 1Накъыгъэм и 1Накъыгъэм и 19,9,9,9,9,
тхьэмахуэтхьэмахуэтхьэмахуэтхьэмахуэтхьэмахуэ

t СПИД узыфэм илIыкIа-СПИД узыфэм илIыкIа-СПИД узыфэм илIыкIа-СПИД узыфэм илIыкIа-СПИД узыфэм илIыкIа-
хэм я дунейпсо фэеплъхэм я дунейпсо фэеплъхэм я дунейпсо фэеплъхэм я дунейпсо фэеплъхэм я дунейпсо фэеплъ
махуэщмахуэщмахуэщмахуэщмахуэщ
t Лэжьэн щIедзэ урысей
телеканалыщIэм - Урысейм
и Жылагъуэ телевиденэм.
Ар къызэгъэпэщыным теу-
хуа унафэм УФ-м и Прези-
дентым Iэ щIидзащ 2012
гъэм мэлыжьыхьым и 17-м.
t 1943 гъэм СССР-м и ГКО-м
Бахъсэн ГЭС-р зэфIэгъэу-
вэжыным теухуа унафэ
къищтащ.
t 1985 гъэм Налшык къы-
щызэIуахащ Сабий творче-
ствэм и унэ.
t 1991 гъэм Налшык къы-
щызэIуахащ Къэбэрдей
лъэпкъым и япэ конгресс.
Абы и япэ президенту ха-
хащ Къалмыкъ Юрий Хьэм-
зэт и къуэр.

l=ƒ,? *A.“ ƒ.
*A=C?/2.…3 *A/.åëA.ü.

Гугъуехь зымылъэгъуам
тыншыгъуэ ищIэркъым

Зи чэзу лэжьыгъэхэр

   Къэбэрдей-Балъкъэр Республикэм и ТхакIуэхэм я со-
юзым и правленэр Урысейм и ТхакIуэхэм я союзым хэт
Текуев Жэмал Махъа и къуэмТекуев Жэмал Махъа и къуэмТекуев Жэмал Махъа и къуэмТекуев Жэмал Махъа и къуэмТекуев Жэмал Махъа и къуэм хуогузавэ абы и къуэ
ЗейтунЗейтунЗейтунЗейтунЗейтун дунейм зэрехыжам къыхэкIыу.

КъБР-м и Парламентым ЛэжьыгъэмкIэ, социальнэ поли-
тикэмрэ узыншагъэр хъумэнымкIэ и комитетым, КъБР-м
и Жылагъуэ палатэм Лэжьыгъэ Iуэхухэмрэ социальнэ по-
литикэмкIэ и комиссэм иджыблагъэ республикэм и Парла-
ментым зэщIыгъуу зэIущIэ щрагъэкIуэкIащ. Абы щытеп-
сэлъыхьащ къэрал социальнэ политикэр пхыгъэкIыным те-
ухуауэ УФ-м и Президентым къыдигъэкIа Указ №597-р,
апхуэдэу КъБР-м ис ныкъуэдыкъуэхэм 2013 - 2015 гъэ-
хэм псэуныгъэ и лъэныкъуэкIэ зыхуеину Iэмалхэр къахузэ-
гъэпэщынымкIэ республикэ программэ хэхар зэрагъэза-
щIэм.

ЗЭIУЩIЭР къыщызэIуихым КъБР-м и Парламентым и
УнафэщIым и къуэдзэ Саенкэ Татьянэ мыпхуэдэ

бжыгъэхэр къихьащ: 2012 гъэм щIышылэм и 1-м хуэзэу
гуп зэмылIэужьыгъуэхэм хиубыдэ цIыхуу Къэбэрдей-Балъ-
къэрым мин 63-м щIигъу исащ, абыхэм ящыщу процент 45-
м щIигъур лэжьэгъуэ ныбжьым итщ, процент 45-м псэуху
зэрамыхъуэкIыжыну зэрыныкъуэдыкъуэхэмкIэ тхылъхэр
къратыжащ, сабий ныкъуэдыкъуэхэр 4015-рэ мэхъу.

Жылагъуэ палатэм и тхьэмадэм и къуэдзэ Федченкэ Люд-
милэ къыхигъэщхьэхукIащ ныкъуэдыкъуэхэм я нэхъыбапIэм
я псэукIэр зэрызэкIэлъымыкIуэр, лэжьыгъэкIи ехьэжьауэ
зэфIэкIышхуэ зэрабгъэдэмылъыр.

Ныкъуэдыкъуэхэм я бжыгъэр кIуэтэху нэхъыбэ зэрыхъум
къыхэкIыу икIэщIыпIэкIэ егупсысыпхъэщ тэмэму псэун, зы-
хуэныкъуэхэм, жылагъуэ Iуэхухэм нэхъ жыджэру хэтын
папщIэ абыхэм зэрадэIэпыкъупхъэм. ПсынщIэу зызыхъуэж
социально-экономикэ Iуэхухэм тэмэму зыхагъэзэгъэфыр-
къым, абы къыхэкIыу, къэралыр мыбдеж дэIэпыкъуэгъуу
щыщытын хуейщ.

КъБР-м лэжьыгъэмрэ социальнэ зыужьыныгъэмкIэ и
министр Тюбеев Альберт тепсэлъыхьащ 2013 - 2015 гъэ-
хэм ныкъуэдыкъуэхэр гъащIэм хагъэзэгъэнымкIэ респуб-
ликэ программэ хэхар гъэзэщIа зэрыхъум. А программэм
теухуа положенэм къызэрыщыгъэлъэгъуамкIэ, Iуэхутхьэбзэ
зэмылIэужьыгъуэхэр зэфIэзыгъэкI IуэхущIапIэхэм ныкъуэ-
дыкъуэхэр щIыхьэфын папщIэ щыIэ Iэмалхэр 2013 гъэм
къриубыдэу къапщытэнущ икIи зыхуэфащэ муниципальнэ
программэхэр зэхалъхьэнущ. Къапщтэмэ, егъэджэныгъэм
и IуэхущIапIэхэм зи лъэм тэмэму зэримыхьэ цIыхухэр щIы-
хьэфын папщIэ зыхуеину лэжьыгъэхэр зэфIагъэкIынущ, ап-
хуэдэу ныкъуэдыкъуэхэм папщIэ къыщIагъэкI компьютер зэ-
мылIэужьыгъуэхэр къэщэхуным сом мелуан 43-м щIигъу
хухахынущ.

ЦIыхухэр лэжьыгъэкIэ къызэзыгъэпэщ IуэхущIапIэхэм
IэнатIэ увынымкIэ ядэIэпыкъуну 2012 гъэм ныкъуэдыкъуэ-
хэм ящыщу 1812-м зыкъытхуигъэзати, абыхэм ящыщу
324-м я лъэIур яхуэтщIащ. Апхуэдэ бжыгъэ зэIущIэм къы-
щихьащ КъБР-м цIыхухэр лэжьапIэкIэ къызэгъэпэщыным-
кIэ и къэрал комитетым и унафэщIым и къуэдзэ Гугъуэт
ФатIимэт. Ныкъуэдыкъуэхэм ящыщу официальнэу лэжьа-
пIэншэу къалъыта цIыху 65-рэ IэщIагъэ зэмылIэужьы-
гъуэхэм хурагъэджэну ягъэкIуащ.

 Законым къызэригъэувымкIэ, зи мылъкуу щытым емы-
лъытауэ, цIыхуи 100-м щIигъу щылажьэ дэтхэнэ организацэ-
ми лэжьакIуэ псоми я проценти 2-м хуэдиз ныкъуэдыкъуэ-
хэм е зи ныбжьыр илъэс 14-м щегъэжьауэ 18-м итхэм ящыщ
къащтэн хуейщ. Ауэ Гугъуэт ФатIимэт зэрыжиIамкIэ, лэ-
жьапIэ IэнатIэхэм я квотэхэр хэхынымкIэ хабзэ мардэхэр
гъэзэщIэныр къызыфIэмыIуэхухэри щыIэщ. 2013 гъэм
щIышылэм и 1-м хуэзэу квотэхэр зыхуагъэува предприятэ-
хэмрэ организацэхэмрэ 160-м ноблагъэ. Абыхэм законкIэ
къабгъэдэхуэ къалэнхэр нэсу ягъэзащIэмэ, ныкъуэдыкъуэ-
хэм ящыщу цIыху 1200-рэ IэнатIэкIэ къызэрагъэпэщы-
фынущ.

 ЛэжьапIэ зытхэм иужьрей илъэсхэм икъукIэ дэIэпыкъуэ-
гъушхуэ яхуохъу ныкъуэдыкъуэхэр зыпэрытыну IэнатIэхэр
техникэкIи нэгъуэщI IэмэпсымэхэмкIи къызэгъэпэщыным
трагъэкIуадэ ахъшэр къэралым зэрахуипшыныжыр. Апхуэдэ
Iуэхухэр дагъэкI лэжьапIэншагъэр гъэмэщIэным хуэгъэза
щIыналъэ программэ пыухыкIахэм я хьэкъкIэ.

Нэфхэм я урысейпсо зэгухьэныгъэм и Къэбэрдей-Балъ-
къэр щIыналъэ къудамэм и унафэщI Шэрджэс Ларисэ
зэIущIэм кърихьэлIахэм гу лъаригъэтащ ныкъуэдыкъуэхэм
ящыщ куэдым щхьэзакъуэ хьэрычэт IэнатIэ къызэрагъэпэ-
щыну зэрыхущIэкъум. Ауэ абыхэм мы гъэм къэралыр зыкIи
ядэIэпыкъуфынукъым. ПыухыкIауэ ныкъуэдыкъуэхэм хуа-
пшыныжынур абыхэм езыхэр зыпэрытыну хьэрычэт IэнатIэ
къызэрызэрагъэпэщымкIэ документхэр гъэхьэзырыным
текIуэдэну сом 850-рщ. ЦIыхухэр лэжьапIэкIэ къызэзыгъэ-
пэщ IуэхущIапIэм къызэритамкIэ, зи узыншагъэр зэкIэлъы-
мыкIуэхэм ящыщу цIыху 455-м зэреупщIам къигъэлъэгъуащ
абыхэм я нэхъыбапIэр IэнатIэ зэмылIэужьыгъуэхэм щылэ-
жьэну ягъакIуэмэ нэхъ къызэращтэр. Хьэрычэт лэжьыгъэм
хыхьэну нэхъ къэзыщтэхэр цIыху 70-м щIигъуакъым.

Апхуэдэу зэIущIэм къыщыпсэлъащ «КъБР-м медико-со-
циальнэ экспертизэмкIэ и бюро нэхъыщхьэ» федеральнэ
IуэхущIапIэм и унафэщI Малкаров Олег.

 ЗэIущIэм и кIэухым КъБР-м и Парламентым Лэжьы-
гъэмкIэ, социальнэ политикэмрэ узыншагъэр хъумэнымкIэ
и комитетым и унафэщI Жанатаев Сэлим къыхалъхьа чэн-
джэщхэр хэIущIыIу ищIри, ахэр къащтэну къызэхуэсахэр
къыхуриджащ. Абыхэм япкъ иткIэ КъБР-м Лэжьыгъэмрэ
социальнэ зыужьыныгъэмкIэ и министерствэм чэнджэщ
иратащ ныкъуэдыкъуэхэр лэжьэн, псэун, зыхуэфащэ Iуэху-
щIапIэхэм екIуэлIэн икIи Iуэхутхьэбзэхэр зыхурагъэщIэн
папщIэ зэран хъу Iуэхухэр къызэнэкIыным зэпымыууэ кIэ-
лъыплъыну. Апхуэдэу ЦIыхухэр лэжьапIэкIэ къызэгъэпэ-
щынымкIэ къэрал комитетым, КъБР-м зыхуэфащэ адрей и
министерствэхэмрэ ведомствэхэмрэ чэнджэщ иратащ ме-
дико-социальнэ экспертизэм и IуэхущIапIэхэм, цIыхухэм со-
циальнэ дэIэпыкъуныгъэ етынымкIэ, егъэджэныгъэмкIэ
IуэхущIапIэхэм ныкъуэдыкъуэхэм я Iуэхухэр дэгъэкIыным
хуэунэтIауэ нэхъ быдэу япыщIауэ лэжьэну.

УРЫСМАМБЭТ Бэллэ,
КъБР-м и Парламентым и пресс-IуэхущIапIэм и лэжьакIуэ.

«Ростелеком» акционер зэгухьэныгъэ зэIухам и Къэ-
бэрдей-Балъкъэр IуэхущIапIэм Прохладнэ, Бахъсэн,
Нарткъалэ къалэхэм щигъэуващ къэрал, муниципаль-
нэ Iуэхутхьэбзэхэм я порталыр къыщызэIупх хъу тер-
миналхэр.

АПХУЭДЭ япэ терминалыр 2012 гъэм щылажьэу
 хуежьащ Налшык къалэм Кулиевым и цIэр зезы-

хьэ уэрамым цIыхухэм Iуэхутхьэбзэхэр щыхуащIэу
щыIэ центрым. Ар къэзыгъэсэбэпынум къыгурымыIуэ
гуэр къэхъуамэ, диспетчерым зыпищIэу еупщI хъунущ.
Мы Iэмэпсымэр нэхъыбэу щIагъэувар Интернетыр
къагъэсэбэпыну зыхузэфIэмыкI цIыхухэм властым и
къэрал органхэм емыкIуалIэу къэрал, муниципальнэ
Iуэхутхьэбзэхэр электрон IэмалкIэ кърагъэщIэфын
папщIэщ. Мы инфоматыр къагъэсэбэпу къэрал Iуэху-
тхьэбзэхэр кърагъэщIэн папщIэ лъэIу тхылъхэр ятын
яхузэфIэкIынущ. Апхуэдэу мыгувэу терминалым щат
хъунущ налог, пошлинэ ахъшэр, апхуэдэу къызэрет-
хьэкъуар. Мыбдеж ахъшэ Iэрылъхьэ е банкым и кар-
тэ къыщагъэсэбэп хъунущ.

КъБР-м ТранспортымкIэ, связымрэ гъуэгу
хозяйствэмкIэ и министерствэм и

пресс-IуэхущIапIэ.

КъБР-м и Парламентым

Ныкъуэдыкъуэхэм
папщIэ лэжьапIэ

IэнатIэхэр

  Терминалхэр
районхэми щагъэув

ЩIэ

Жьы хъуахэмрэ ныкъуэдыкъуэхэмрэ щыпсэууэ Налшык
дэт унэм ТекIуэныгъэм и махуэшхуэм ехьэлIауэ зэIущIэ гуапэ
щекIуэкIащ. Хэку зауэшхуэм и ветеран Орлинский Юрий,
тылым и лэжьакIуэхэу Гах Раисэ, Павликовская Августэ,
Власовэ Екатеринэ, Берукинэ Анфисэ, Клыжинэ Еленэ,
Бещто Аслъэнбий, Насутэ Лидие, Колесниковэ Клавдие
сымэ ехъуэхъуну къахуэкIащ Зауэм, лэжьыгъэм, IэщэкIэ
ЗэщIэузэда Къарухэм, хабзэхъумэ органхэм я ветеранхэм
я зэгухьэныгъэу Налшык къалэ щыIэм и унафэщI Абдул-
лаев Мустэфа.

ТХЬЭМАДЭМ и псалъэхэм къыхигъэщащ илъэс къэс вете-
ранхэм я бжыгъэр нэхъ мащIэ зэрыхъум зэригъэгумэ-

щIыр. «Зауэм хэтауэ, абы и ветерану нобэкIэ Налшык дэ-
сым я бжыгъэр 308-рэ хъууэ аращ. Дэ ахэр зыхуей хуэдгъэ-
зэн папщIэ ди къару деблэжынкъым», - жиIащ Абдулла-
евым.

IуэхущIапIэм и унафэщI Абазэ Сусаннэ Урысей Федера-
цэм и Президент Владимир Путин и хъуэхъу псалъэхэр зэ-
рыт телеграммэм къызэхуэсахэм къахуеджащ.

ЗэIущIэм кърихьэлIа псори яфIэгъэщIэгъуэну еплъащ щIэ-
щыгъуэу ягъэхьэзыра нэгузыужь пшыхьым. Абы щагъэIуащ
зауэм, мамырыгъэм хуэгъэпса усэхэр, уэрэдхэр. ЗэIущIэм
и кIэухым ветеранхэм саугъэтхэр иратащ.

ТекIуэныгъэ-68

БалигъыпIэ имыувахэм щадэлажьэ «Нэмыс» центрым
ТекIуэныгъэ Иным и махуэшхуэм ирихьэлIэу зэIущIэ гуапэ
щекIуэкIащ. А махуэм щIалэгъуалэм яхуеблэгъащ зауэм и
ветеран Хосаевэ Верэрэ Барандюк Юрийрэ.

ХЬЭЩIЭХЭР Iэтауэ ирагъэблэгъащ. А IуэхущIапIэм щыIэ
 щIалэгъуалэмрэ абы и лэжьакIуэхэмрэ зэгъусэу къызэ-

рагъэпэща теплъэгъуэхэм IупщIу къыхэщыжырт зауэ лъэ-
хъэнэм и Iыхьэхэр, ди сэлэтхэм лIыхъужьыгъэ къагъэлъа-
гъуэу абы зэрыхэтар. Зыми зыри хамыщIыкIыу пщIантIэм
джэгуу дэт сабийхэм «зауэ» псалъэ жагъуэр япэу зэрызэха-
хар, анэхэр я бынхэм тегужьеикIауэ къызэражыхьыр, шко-
лыр къэзыухагъащIэ щIалэ цIынэхэр зауэм зэрыдашыр, ла-
гъым къауэ макъ, нэгъуэщI куэди хэплъагъуэрт ныбжьы-
щIэхэм ягъэхьэзырахэм. Зыкъэгъэлъэгъуэныгъэм жыджэ-
ру хэтащ Стрекозов Жорэ, Соттаевэ Заремэ, Къалмыкъхэ
Марие, Ислъам, Андемыркъан, Ефремовэ Дашэ, Пугачев
Руслан, Щауей Миланэ, Арутюнов Заур, Атахметовэ Лиа-
нэ, Мимнонов Игорь, Березовский Димэ, Еременкэ Ислъам
сымэ.

Псалъэ гуапэ, чэнджэщ куэд щагъэIурт мы зэIущIэм. Ахэр
теухуат зауэм, ди сэлэтхэм яхэлъа лIыгъэм, гъащIэм. Бара-
нюк Юрий езым зэхилъхьауэ къызэджа усэр кърихьэлIахэм
хуабжьу гурыхь ящыхъуащ. «Псом нэхърэ нэхъыщхьэр гъа-
щIэм и мыхьэнэр къывгурыIуэнырщ, - жиIащ Хосаевэ Верэ.
- Дэтхэнэ зыми и къалэнщ псапащIэ IуэхуфIхэр илэжьыну,
пщIэ ищIрэ езыми зыхуригъэщIу псэуну. ФIыр фи гъуазэу
фыпсэумэ, щэрэ мину къигъэзэжынущ».

Зауэм хэкIуэдахэм щIыхь зэрыхуащIыр къагъэлъагъуэу, а
махуэхэм щIалэгъуалэм удз гъэгъахэр МафIэ мыужьыхым
тралъхьащ.

ТОКЪМАКЪ Мадинэ.

Республикэм цIыхухэр IэнатIэкIэ къызэзыгъэпэщ и Iуэху-
щIапIэхэм мазиплI кIуам къриубыдэу лэжьапIэншэ 99-рэ
IэщIагъэ зэмылIэужьыгъуэхэм хурагъэджащ.

КъБР-м ЦIыхухэр IэнатIэкIэ  къызэгъэпэщынымкIэ и къэ-
 рал комитетым IэщIагъэ къахухэхынымрэ профессио-

нальнэ егъэджэныгъэмкIэ и къудамэм и консультант Гъудэ
ФатIимэ къызэрыджиIамкIэ, ахэр пщафIэ, дэрбзэр, авто-
машинэ слесарь, электрогазосварщик, штукатур, уней хъу-
макIуэ IэщIагъэхэм, компьютер программэхэм хурагъэ-
джащ. Апхуэдэу цIыху 5315-м, абыхэм ящыщу лэжьапIэн-
шэу 3818-м зыхуей IэщIагъэр къыхахынымкIэ ядэIэпы-
къуащ. Мы Iуэхур къызэгъэпэщыным щIалэгъуалэ 351-рэ
хэтащ.

Къэрал IуэхущIапIэхэм

ЦIыхуищэм
нэблагъэ

Къэбэрдей-Балъкъэрым IэнатIэхэр зэрыщызэпэубыдар
къэгъэщэбэным хуэунэтIауэ 2013 гъэм щхьэхуэу зэфIэгъэ-
кIыпхъэхэм я программэм тету, Тэрч районым цIыхухэр
лэжьыгъэкIэ къызэзыгъэпэщ и центрым «Автодом-Налмэс»
ООО-м ирищIылIащ зи зэфIэкIкIэ зэхуэмыдэу дэIэпы-
къуэгъу хуэныкъуэхэм зыпэлъэщыну IэнатIэ къахудэхыным
теухуа зэгурыIуэныгъэ.

АПХУЭДЭ щIыкIэкIэ абы цIыхуитI къищтащ, УФ-м Лэ-
 жьыгъэмкIэ и кодексым къызэригъэувым тету, я

IуэхущIафэр зыхуэдэнур хабзэкIэ щIагъэбыдащ.
А программэм зэрыхэтым унафэщIхэмрэ лэжьапIэншэ-

хэмрэ я фейдэ хэлъщ. IэнатIэ зытым Iэмэпсымэхэр къызэ-
рищэхуну ахъшэр къэралым хухех, апхуэдэу абы IэщIагъэ
зиIэ лэжьакIуэ егъуэт.

КъБР-м ЦIыхухэр IэнатIэкIэ къызэгъэпэщынымкIэ и
къэрал комитетым и пресс-IуэхущIапIэ.

1875 гъэм накъыгъэм и 20-м къэпщытэныгъэмкIэ кон-
венцэм Iэ щыщIадза махуэр Метрологием и дунейпсо ма-
хуэу ягъэлъапIэ.

МЕТРОЛОГИЕР - мардэр къызэралъытэ щIыкIэр зы хаб-
 зэ хэхам тету зэрызэкIэлъагъакIуэ Iэмалхэр зыдж щIэ-

ныгъэщ. Ар ди гъащIэм и лъэныкъуэ псоми къыхохьэ, и
ехъулIэныгъэхэр промышленностым, мэкъумэшым, иджы-
рей медицинэм, дыкъэзыухъуреихь дунейр хъумэным, са-
тум я IэнатIэхэм, нэгъуэщIхэми зыубгъуауэ къыщагъэсэбэп.

Зэманым къигъэнэIуащ цIыхухэм я сэбэп зыхэлъхэр хъу-
мэным иджырей метрологием щигъэзащIэ социальнэ-жы-
лагъуэ къалэным нэрылъагъуу зэрыхэхъуэр. Къызэрапщытэ
электрокардиографхэм, тонометрхэм, анализаторхэм, нэ-
гъуэщI медицинэ Iэмэпсымэхэм пэжу къагъэлъэгъуэным, ты-
куэн, бэзэр тэрэзэхэр, псы, газ счетчикхэр, адрейхэри тэмэ-
му лэжьэным мыхьэнэшхуэ иIэщ. Аращ Метрологием и ду-
нейпсо махуэр мы гъэм «Махуэ къэс къэтпщытэу» къыхуе-
джэныгъэм щIэту щIрагъэкIуэкIыр.

«КъБР-м СтандартизацэмкIэ, метрологиемрэ гъэунэху-
ныгъэмкIэ и къэрал щIыналъэ центр» ФБУ-м а Iуэхум гулъы-
тэ хэха хуещI. Республикэм и предприятэхэм, организацэ-
хэм, хьэрычэтыщIэхэм метрологие и лъэныкъуэкIэ лэжьы-
гъэрэ Iуэхутхьэбзэу куэд хузэфIегъэкI. Илъэс къэс Iэмэ-
псымэ мин 45-м нэблагъэм я щытыкIэр къепщытэ. Мы зэ-
маным Iэмэпсымэ лIэужьыгъуэу къагъэсэбэпым и процент
95-р зыхуэдэр ди центрым егъэбелджылыри, ирагъэплъын
щхьэкIэ мылъку лей щIату ахэр нэгъуэщI щIыпIэхэм щIашэн
щхьэусыгъуэ щыIэкъым.

Иужьрей илъэсхэм зэдгъэпэщащ биохимие, иммунофер-
мент анализаторхэм, хущхъуэ ткIуэпсхэр зэрыщIагъаткIуэ,
зэрырагъаткIуэ дозаторхэм, алкометрхэм клиникэ рентген
дозиметрхэм, вольт лъагэм и трансформаторхэм, газыр
къызэрахутэ электрон корректорхэм, давленэшхуэхэм я
датчикхэм, хуабжьагъыр къызэралъытэхэм, газоанализа-
торхэм, газосигнализаторхэм я лэжьэкIэр къызэрапщытэ
Iэмэпсымэхэр. Центрым узыншагъэр хъумэным и IэнатIэхэм
къыщагъэсэбэп медицинэ техникэм, псыр, газыр къызэ-
ралъытэ счетчикхэм, монометрхэм, электросчетчикхэм,
нэгъуэщIхэми я щытыкIэм щыкIэлъоплъ, ахэр щызэрагъэ-
пэщыж. А лэжьыгъэхэр псынщIэу икIи фIагъ хэлъу зэры-
зэфIэдгъэкIым папщIэ, республикэм и предприятэхэм, орга-
низацэхэм, и цIыхухэм фIыщIэ къытхуащI.

Къэбэрдей-Балъкъэрым и метролог псоми я махуэмкIэ
сохъуэхъу. Мамыр гъащIэ, узыншагъэ быдэ яIэну, я IэнатIэ
мытыншым ехъулIэныгъэщIэхэр къыщахьыну си гуапэщ.

ШУРДЫМ Юрэ,
«Къэбэрдей-Балъкъэрым СтандартизацэмкIэ, метрологи-

емрэ гъэунэхуныгъэхэмкIэ и къэрал щIыналъэ центр»
ФБУ-м и унафэщI.

Лъэныкъуэхэм
я сэбэп хэлъщ

Накъыгъэм и 20-р Метрологием
и дунейпсо махуэщ

КъБР-м щыIэ МВД-м и Къэрал автоинспекцэм и лэжьа-
кIуэхэр зыгъэпIейтейхэм ящыщщ сабийхэм гъуэгухэм фэбжь
зэрыщагъуэтыр. Псом япэу абыкIэ жэуап зыхьыр адэ-анэ-
хэрщ. Абыхэм я къалэнщ сабийхэр уэрамхэм зэрыдэтым
кIэлъыплъыну, гъуэгум зэрыщызекIуэ хабзэхэр гъэзэщIэ-
нымкIэ щапхъэ яхуэхъуну.

ИНСПЕКТОР ныбжьыщIэхэм, республикэм и Къэрал ав-
тоинспекцэм и лэжьакIуэхэм ящIыгъуу, гъуэгум щызе-

кIуэхэм я пщэ къыдэхуэ жэуаплыныгъэр ягу къагъэкIыжын
мурадкIэ, КъБР-м и ЩIалэгъуалэ парламентыр къыхыхьэу
«Сэрэ гъуэгум зэрыщызекIуэ хабзэхэмрэ» Iуэхугъуэр ира-
гъэкIуэкIащ.

Акцэм и волонтерхэм республикэм и къалащхьэм рулым
дэсхэм щыхуагуэшащ дэтхэнэми гъуэгум зэрыщызекIуэ хаб-
зэр ягъэзэщIэну къызэрыхураджэр къызытещ пощт открыт-
кэ 500-м щIигъу. Шоферхэм, уэим зыщIа зырыз къахэкIа-
ми, инспектор ныбжьыщIэхэм мыбэлэрыгъыну къызэрыху-
раджэр къыдаIыгъащ.

Сакъын зэрыхуейр, псом хуэмыдэу гъуэгум щытетым
деж, махуэ къэс игу къэбгъэкIыжмэ, уи сабийр насыпынша-
гъэм нэхъ щыхъума хъунущ. Зи гугъу тщIа акцэм гъуэгум
зэрыщызекIуэ хабзэхэр къызэпызыуд шоферхэм я Iуэху еп-
лъыкIэ, бгъэдыхьэкIэм фIы и лъэныкъуэкIэ зригъэхъуэжы-
ну дыщыгугъынщ.

УЭРДОКЪУЭ Ланэ.

Хабзэм тетыну
къыхураджэ

КъБР-м щыIэ МВД-м и Опе-
ративнэ штабым и лэжьа-
кIуэхэм Налшык дэт Сабий
унэм ЖК телевизор тыгъэ хуа-
щIащ, цIыкIухэм ядэIэпыкъун
папщIэ мылъку зэхуахьэсащ.

КЪЭРАЛ кIуэцI IуэхухэмкIэ
 министерствэу КъБР-м

щыIэм и Оперативнэ штабым
къегъэщIылIа къарухэм я лэ-
жьакIуэхэм я къалэн мытын-
шым къыщыдэхуэм республи-
кэм и сабий унэхэм ящыщ зым сыт щыгъуи зыщIагъакъуэ.

Полицейхэм «Динамо» прикладной спорт лIэужьыгъуэхэм-
кIэ зэхьэзэхуэм бжьыпэр зэрыщаубыдам папщIэ къыхуагъэ-
фэща саугъэт ЖК-телевизорыр, апхуэдэуи сом мин 30 я
нэIэ щIэтхэм иратащ.

- Мыр ди япэ псапащIэ Iуэхукъым, - жиIащ штабым и уна-
фэщIым и япэ къуэдзэ полицэм и майор Логинов Юрий. -
А цIыкIухэм я деж илъэсыщIэ махуэшхуэхэм дыщыIащ. Са-
бий унэм и унафэщIхэм я лъэIукIэ дэ къэтщэхуащ махуэ къэс
къагъэсэбэп хьэпшыпхэмрэ пэшхэр зэрагъэхуабэ Iэмэпсы-
мэхэмрэ. ЩытыкIэ гугъум къихута цIыкIухэр гуфIэу щып-
лъагъукIэ, аргуэру тебгъэзэжыну ухуейщ.

Къэрал кIуэцI IуэхухэмкIэ и министерствэу
КъБР-м щыIэм и пресс-IуэхущIапIэ.

Гулъытэ

Зэпеуэхэр

Гъэ еджэгъуэр иухыным къэнэжар махуэ бжыгъэщ.
Куэд дэмыкIыу тетрадхэмрэ тхылъхэмрэ зэрагъэтIы-
лъэкIынущ икIи сабийхэм я зэманыгъуэ насыпыфIэр
- гъэмахуэ зыгъэпсэхугъуэр - къэсынущ.

БАЛИГЪХЭМ иджы щыщIэдзауэ а лъэхъэнэм зыхуа-
гъэхьэзыр. Апхуэдэу Май куейм щыIэ, узыншагъэр

щрагъэфIэкIуэж «Щиху цIыкIу» лагерыр хуэхьэзырщ
сабийхэр зэрыригъэблэгъэнум. Гъэмахуэм абы цIыху
300-м зыщагъэпсэхуфынущ. Лагерым и лэжьыгъэр
Iыхьищу зэпыудауэ екIуэкIынущ. Япэ Iыхьэм абы зы-
щызыгъэпсэхуну цIыкIухэр ирагъэблэгъэнущ мэ-
къуауэгъуэм и 15-м.

«Щиху цIыкIум» и унафэщI Головатовэ Людмилэ зэ-
рыжиIамкIэ, сабийхэр щыпсэуну унэ цIыкIухэр зэра-
гъэпэщыжащ, пщэфIапIэр, шхапIэр, узыншагъэм щы-
кIэлъыплъ пэшыр зэрахьащ, зыгъэпсэхупIэ щIыпIэхэр
зыхуей хуагъэзащ. Лагерым и пщIантIэм къыщыкI
щхъуантIагъэхэри я нэIэм щIагъэтщ.

Апхуэдэу Май куейм щылэжьэнущ школхэм епхауэ
лагерищ. Район администрацэм егъэджэныгъэмкIэ и
къудамэм и IэщIагъэлI нэхъыщхьэ Захаровэ Надеждэ
къызэрыхигъэщамкIэ, ахэр щылэжьэнущ Май къалэм
дэт гимназие №1-м, Александровскэ станицэм щыIэ
курыт школ №9-мрэ «Теремок» сабий сад-пэщIэдзэ
еджапIэмрэ.

Май район администрацэм и пресс-IуэхущIапIэ.

«Щиху цIыкIум»
зыщагъэпсэхунущ

Гъэмахуэ-2013

Сыт хуэдэ гуфIэгъуэ махуэми и мыхьэнэкIэ ефIэкIыу
гъэ къэс, накъыгъэм и 9-м, догъэлъапIэ ТекIуэныгъэм
и махуэшхуэр. ЦIыхухэр абы щыгъуэм зэми нэжэгу-
жэщ, языныкъуэхэми нэщхъей къэхъуауэ уолъагъу…

НАЛШЫК дэт къалэ сымаджэщым и пщIантIэм ща-
гъэува фэеплъ мывэм деж илъэс къэс пэкIу щра-

гъэкIуэкI, я къалэн ягъэзащIэу зауэм хэкIуэда дохутыр-
хэр ягу къагъэкIыжу. Мы гъэми дакъикъэкIэ яхуэщы-
гъуащ Хэкум и щхьэхуитыныгъэм папщIэ зи псэр зы-
тахэм.

Къалэ сымаджэщым и дохутыр нэхъыщхьэ Щоджэн
Николай къызэхуэсахэм ягу къигъэкIыжащ зауэ зэ-
маным уIэгъэ хъуахэр къызрашалIэ щIыпIэу иджырей
сымаджэщыр зэрыщытар.

- Зауэм хэкIуэда ди лIыхъужьхэр зыщыдгъэгъупщэ
хъунукъым. Си гуапэщ мы махуэм хэтыну сабийхэри
къызэрефшэлIар - ахэр тхыдэм нэхъ хэгъуэзауэ къэ-
хъунщ. ДгъэлъапIэр уи нэпсыр къыщыпфIекIуэ
гуфIэгъуэ махуэщ, сынывохъуэхъу псоми мамырыгъэ-
рэ фIыгъуэкIэ гъэнщIа гъащIэ фиIэну, - захуигъэзащ
къекIуэлIахэм Щоджэным.

Абы утыкум къригъэблэгъащ мы зэманым сыма-
джэщым зи узыншагъэр щезыгъэфIэкIуэж, зауэм и ве-
теран Асташевэ Любовь. Бзылъхугъэм цIыхухэм фIы-
щIэ яхуищIащ я гулъытэм папщIэ, апхуэдэуи къикIуа зауэ
гъуэгуанэм кIэщIу яхутепсэлъыхьыжащ. «Иджыпстуи
сыкъэфэну сыхьэзырт, ауэ зэкIэ си дохутырым къыс-
хуидэркъым», - жиIащ цIыхубз нэфIэгуфIэм.

Къыхэгъэщыпхъэщ мы сымаджэщым и къудамэ къэс
ветеранхэм хухэха пэш щхьэхуэ зэриIэр.

Тхыгъэри сурэтри
БАГЪЭТЫР Луизэ ейщ.

«Адыгэхэр» шэрджэс щэнхабзэ фондым къызэригъэпэ-
ща «Эклектика времен» сурэт конкурсыр ирагъэжьащ.

ЗЭПЕУЭМ и мурадыр адыгэхэм я щэнхабзэ хъугъуэфIы-
гъуэхэр хъумэнырщ, хэIущIыIу щIынырщ. «Эклектика вре-

мен»-м гъэщIэгъуэну хэлъыр нобэрей гъащIэмрэ пасэ зэма-
нымрэ зэрыщызэхэухуэнарщ.

Зэхьэзэхуэм хагъэхьэнур зи гугъу тщIы темэр къыщыIэ-
тауэ езыхэм трахыжа сурэтхэрщ. Интернетым къраха су-
рэтхэм хэплъэнукъым. Зэпеуэм ирагъэхьыну лэжьыгъэхэм
бжыгъэ пыухыкIа яIэкъым.

«Адыгэхэр» фондым и зэпеуэм ухэтын папщIэ, мы фору-
мым http://fond-adygi.ru/forum зыщебгъэтхыу уи лэжьы-
гъэхэр ебгъэхьын хуейщ. КъыкIэлъыкIуэу, livejournal,
fasebook, twitter, vkontakte, instagramm социальнэ сайт-
хэм языхэзым ущиIэ напэкIуэцIым мы зэпеуэр зэрекIуэкIым
теухуа хъыбарыр Iэмал имыIэу итын хуейщ.

Зи лэжьыгъэхэр нэхъыфIу къалъытэ цIыхуитхум къагъэ-
хьахэм къэпщытакIуэхэр хэплъэжынурэ, саугъэт нэхъыщ-
хьэу ятыну ipod плеерыр зыхуэфащэр къыхахынущ.

2011 гъэм къызэрагъэпэща «Адыгэхэр» фондым зэманым
екIу, мыхьэнэ зиIэ икIи гъэщIэгъуэн проект зыбжанэ ири-
гъэкIуэкIащ, лъэпкъым и щэнхабзэ хъугъуэфIыгъуэхэр хъу-
мэным теухуауэ. Апхуэдэщ, псалъэм папщIэ, Москва ще-
кIуэкIа «Оттенки черкесского» гъэлъэгъуэныгъэр.

ПЩЫГЪУЭШ Iэсият.

Уи нэпсыр
къыщыпфIекIуэ

Куэд щызэхэухуэна

Акцэ

Иджыблагъэ ди деж ща-
гъэлъэгъуа «Лъагъуныгъэм
и хьэтыркIэ» фильмым и
сценарийр зытха икIи абы
роль нэхъыщхьэр щызы-
гъэзэщIа уэрэджыIакIуэ,
усакIуэ, композитор Жэ-
ман Аминэ упщIэ зыб-
жанэкIэ зыхуэдгъэзащ.

- Аминэ, уэ Налшык
укъыщалъхуащ, ауэ Моск-
ва ущопсэу. Абы уIэпхъуа
зэрыхъуам и гугъу къыт-
хуэщIыт.

- 1997 гъэм зэрыуна-
гъуэу Москва дыIэпхъуащ.
Абы и щхьэусыгъуэр
ГИТИС-м сыщеджэну сы-
зэрыцIыкIурэ сызэрыщIэ-
хъуэпсар арауэ си адэ Ахь-
мэд жиIэми, езыр щылэ-
жьэну абы зэрагъэкIуарщ
нэхъ пэжыр. Нобэр къыз-
дэсым ди Iуэхухэм уна-
гъуэм щIэсхэр дызэбгри-
дзащ. Си адэр Пятигорск
зэман гуэркIэ щыпсэуащ.
Си дэлъху Алим дипломат-
ти, илъэсищрэ ныкъуэкIэ
Непалым щыIащ. Си анэ
Маринэрэ сэрэ Америкэм
илъэсым щIигъуауэ дыщы-
Iэщ.

Сыкъыщалъхуа къалэм
илъэс 16 и пэкIэ пэIэщIэ
сыхъуами, Москва зэи гуп-
сэхугъуэ щызгъуэтакъым.
Дэнэ щIыпIэ сыщыпсэуну
къысхуимыхуэми, зыпэсщI
щымыIэ, гукIи псэкIи фIыуэ
слъагъу Налшык зэи сщы-
гъупщэркъым. Си проект-
хэр ди республикэм щып-
хызгъэкIыну Iэмал щымы-
Iэми, сэркIэ куэд и уасэщ
ахэр мыбы щызгъэлъа-
гъуэурэ си ехъулIэныгъэ-
хэмкIэ си лъэпкъэгъухэм
садэгуэшэныр. Ди респуб-
ликэм  исхэр цIыхуфIщ,
гуапэщ, хуэныкъуэм дэIэ-
пыкъуэгъу хуэхъуну дэтхэ-
нэри хьэзырщ.

- Зыхуеджэну IэщIагъэр
къыщыхахкIэ, языныкъуэ-
хэр я адэ-анэхэм я лъа-
гъуэм ирокIуэж, адрейхэм
щапхъэ трах зэфIэкIрэ
ехъулIэныгъэрэ зыIэрызы-
гъэхьа нэгъуэщI зыгуэр-
хэм. Гъуазджэр IэщIагъэу
къыщыхэпхым хэт гъуэгу-
гъэлъагъуэ пхуэхъуар?

- Си адэ-анэр экономикэ
щIэныгъэхэм я кандидатщ.
Си Iыхьлы-благъэхэми
яхэткъым гъуазджэр зи
IэщIагъэ, абы пэгъунэгъу.
СызэрыцIыкIурэ утыку си-
тыну сфIэфI дыдэщ, сабий
садым сызэрыкIуэрэ уэрэд
жыIэнымрэ къафэмрэ сы-
дахьэх. Курыт школым сы-
щыщIэсым сурэт щIыным,
лъэпкъ къафэм, балетым
зыхуэзгъэсащ. Си дэлъ-
хумрэ сэрэ ди анэм гуп-
жьей зэхуэмыдэхэм дишэу-
рэ зыдигъэужьащ. ЕджапIэр
къыщызухам гъуазджэм
сызэрыхуеджэнум шэч
лъэпкъ къытесхьэртэкъым.
Апхуэдэу щытми, абыкIэ
зыри акъылэгъу къыздэ-
хъуакъым, ауэ ар сэркIэ Iэ-
щIагъэ къудейм къыщымы-
нэу, сыкъызыхуигъэщIа

Iуэхуу зэрыщытыр сщIэр-
ти, зыми и жыIэ зэхэсха-
къым. Пэжщ, ар лэжьыгъэ
гугъущ, жэщ-махуэ уимы-
Iэу уи щIэныгъэм хэбгъэ-
хъуэн хуейщ, ауэ уи IэщIа-
гъэр фIыуэ плъагъумэ, абы
гупсэхугъуэ къует.

Москва дэт Музыкэ шко-
лым уэрэд жыIэнымрэ
фортепианэмкIэ я клас-
схэр, ГИТИС-м и актер фа-
культетым драмтеатрымрэ
киномкIэ и къудамэр къэ-
зухащ. ГИТИС-м и аспи-
рантурэм си щIэныгъэм
щыхэзгъэхъуащ. Америкэ
драматургием теухуа си
кандидат диссертацэр мы
гъэм пхызгъэкIыну си му-
радщ.

- Тхьэм къуигъэхъулIэ,
Аминэ. ЗэрытщIэмкIэ,
«Лъагъуныгъэм и хьэтыр-
кIэ» уи япэ фильмыр ду-
нейпсо кинофестивалым
хэвгъэхьэну фи мурадщ.

- Пэжщ. Фильмыр Нью-
Йорк, Москва, Налшык
утыку щитхьащ. Къыхэгъэ-
щыпхъэщ ар куэдым ягу
зэрырихьари. А зэпеуэм
ди фильмыр нэхъыфIу
къыщалъытэмэ, къэрал зэ-
хуэмыдэхэм ящэхунущ.

Фестивалым и пэ къи-
хуэу, мы фильмыр утыку
къызэритхьам и фIыгъэкIэ,
апхуэдэуи дуней псом къы-
щыдэкI газетхэм, журнал-
хэм ящыщу 200-м абы теу-
хуа тхыгъэхэр къызэрыт-
радзам къыхэкIыу, цIыху
мелуани 4-м щIигъум шэр-
джэсхэр къацIыхуащ. Къи-
щынэмыщIауэ, Албанием,
Италием, Мексикэм, Алы-
джым, Африкэм, Амери-
кэм, Урысей Федерацэм,
нэгъуэщI щIыпIэхэм щыщ,
лъэпкъ щхьэхуэхэм къахэ-
кIа, дин зэхуэмыдэхэм ит
артистхэр фильмым хэта-
щи, щхьэж я щIыналъэ те-
левиденэм гулъытэ къы-
щыхуащI лэжьыгъэм. Сэ,
къапщтэмэ, ди телевиденэ-
хэм сыщрагъэблэгъам си
псалъэр нэхъ зытезухуауэ
щытар албанхэр къазэрез-
гъэцIыхунырт. Езыхэри
журналистхэм щадэлажьэ-
кIэ, нэхъ гулъытэ зыхуа-
щIыр шэрджэсхэм ди щэн-
хабзэ, хабзэ, щыIэкIэ-
псэукIэрщ. Фильмым хэта-
хэмрэ абы елэжьахэмрэ
дыхущIокъу ар зэрыпхыд-
гъэкIыным, къэрал нэхъы-
бэм зэрынэтхьэсыным.

Проектыр фIыуэ къэзмы-
лъытэмэ, мыхьэнэ имыIэ-
мэ, си щхьэкIэ сыхыхьэну-
къым. Сэ сызыхущIэкъуар
си цIэр жыжьэ щызгъэIу-
ныркъым, атIэ си лъэпкъым

пщIэ зэрыхуэфащэр къэз-
гъэлъэгъуэнырщ, абы и щэн-
хабзэ хъугъуэфIыгъуэр ду-
нейпсо утыку исхьэнырщ.

- Гуапэщ адыгэ хъыджэб-
зыр актрисэу икIи уэрэд-
жыIакIуэу зэуэ щIыналъэ
куэдым укъызэрыщацIы-
хуар. Апхуэдэ лэжьыгъэш-
хуэ зэпхьэлIа фильмыр ду-
нейм къытехьауэ плъагъу-
ныр гуфIэгъуэ инщ. Сыт
нэхъ гугъу узыдехьар?

- Си уэрэдхэр инджылы-
зыбзэщ зэрыстхыр. Пса-
лъэхэм я гъусэу макъамэ-
ри къысхуокIуэ. Мы филь-
мым си уэрэд зыбжанэ
хэзгъэхьащ. Журналист-
хэм тхыгъэхэр, теленэтын-
хэр щагъэхьэзыркIэ, сызы-
дэлэжьа артистхэм къо-
упщI: «Хэт Жэман Аминэр?
Мыр сценарист хьэмэрэ
роль нэхъыщхьэр игъэза-
щIэрэ? Ар албан хьэмэрэ
инджылыз?» Фильмым и
сценарийр зэрыстхар икIи
абы роль нэхъыщхьэр зэ-
рыщызгъэзащIэр, абы къы-
дэкIуэуи сызэрыуэрэджы-
IакIуэр журналистхэм къы-
щащIэкIэ ягъэщIагъуэ. Уры-
сей Федерацэм сызэрыщы-
щым щхьэкIэ сыурысу къа-
фIэщIырт куэдым. Абыхэм
япэу зэхахыу аращ адыгэ
лъэпкъ зэрыщыIэр. Дуней
псом щыпсэухэм ящыщу
кином дихьэххэм адыгэ
лъэпкъым теухуауэ куэд
къащIащ.

Фильмым дыщелэжьым
гугъуехь куэди дрихьэлIащ.
Ауэ, сэ Iуэхум иужь сыщи-
хьэкIэ, гъуэгуанэ тынш,
кIэщI зэи къыхэсхыркъым.
Актерхэр зы щIыналъэм
щыщу къэсщтамэ, филь-
мыр куэдкIэ нэхъ тыншу
икIи нэхъ псынщIэу зэфIэ-
кIынут. Ауэ, дуней псом и
актер нэхъыфIхэр къы-
хэсхмэ, ехъулIэныгъэ нэхъ
къызэрытхуэхьынум сыт-
ригъэгушхуащ.

Муслъымэн хъыджэбзыр
мыщIэпхъаджащIэу, щIэны-
гъэ, зэфIэкI иIэу сцена-
рийм къызэрыхэщыр ре-
жиссер зыбжанэм ягу ири-
хьакъым. Фильмыр трахы-
ну арэзы щIэмыхъуами
аращ и щхьэусыгъуэр.
Адыгэхэр, муслъымэнхэр
фIы и лъэныкъуэкIэ къы-
щыгъэлъэгъуауэ япэу Нью-
Йорк щытраха фильмщ
мыр.

- Фильмым елэжьахэмрэ
абы хэта артистхэмрэ я
гугъу къытхуэщIыт.

- Фильмым и режиссер
Курти Пол Канадэм и То-
ронтэ къалэм щыщщ. Нэ-
хъапэIуэкIэ абы фильм

зыбжанэ трихыну хунэ-
сащ. Электрон пощтымкIэ
къэзгъуэтри дызэрыцIы-
хуащ, иужькIэ дызэдэлэ-
жьэну дызэгурыIуащ. Про-
дюсерыр си анэ Бэлэто-
къуэ Маринэщ.

ГИТИС-м дыщыщIэсым
режиссер, артист лэжьы-
гъэм дызэрыхагъэгъуэзар
мыбдеж къыщысхуэсэбэ-
пащ. ЖыпIэнуракъэ, дэтхэ-
нэ артистри хэплъыхьауэ
къыхэтхащ. ЛIыхъужь нэ-
хъыщхьэу абы хэт Тони и
ролыр зыхуэдгъэфэща
Дзани Шпенд Албанием и
актер нэхъ цIэрыIуэ дыдэ-
хэм ящыщщ. Абы и анэу
фильмым хэт Мани Павли-
ни Албанием щыщщ. Ехъу-
лIэныгъэфIхэр кином къы-
щызыхьа а актрисэр 1997
гъэ лъандэрэ мыджэгуауэ
арэзы хъури, ди фильмым
къыхыхьащ. Ар куэдым
ягъэщIэгъуащ. Къэбгъэлъа-
гъуэмэ, Павлинэ абы зэры-
хэтырщ мы фильмым жур-
налист куэд щIыщIэупщIэр.
Тони и къуэшым, и ныб-
жьэгъум, и малъхъэм я рол-
хэр ягъэзэщIащ зэфIэкI зиIэ
артист щIалэхэу Беджети
Луан, Миртай Ариот, Радо
Прак сымэ. Москварэ Нал-
шыкрэ фильмыр щыщыд-
гъэлъагъуэм Беджети Луан
и гъусэу Миртай Ариоти
къэкIуэну и мурадат, ар-
щхьэкIэ Косовэ къызэры-
щалъхуам къыхэкIыу, Уры-
сейм визэ иритакъым. Си
ныбжьэгъу Ксениеу джэ-
гуар ГИТИС-м къыщызде-
джа Ивановэ Каринэщ.
Фильмыр зылъэгъуахэм
къыхагъэщащ артистхэм я
ролхэр фIыуэ къазэрехъу-
лIар. Нэхъыщхьэращи, мы
артистыр хэмытамэ нэ-
хъыфI хъунут зыхужыпIэн
къахэкIакъым.

- Мы лэжьыгъэм, дауи, уи
Iэзагъэм, уи щIэныгъэм зэ-
рыхигъэхъуам шэч къы-
тетхьэркъым. Лэжьыгъэм
иужь ущихьэм зыхуэбгъэ-
увыжа мурадхэр къохъу-
лIа?

- Зэ кIуэгъуэкIэ зи даха-
гъэм уихьэху Нью-Йорк
фильм щытесхыну куэд
щIауэ сыщIэхъуэпсырт.
Ауэ, си япэ лэжьыгъэр а
къалэм къыщызэхъулIэну
си пщIыхьэпIи къыхэхуэр-
тэкъым. АбыкIэ фIыщIэ
яхуэфащэщ банк зыгъэ-
лажьэхэу Ажахъуэ Къан-
щобийрэ Дуев Сергейрэ.
Иджы быдэу си фIэщ мэхъу
узэлэжьым цIыхухэм я сэ-
бэп екIынумэ, ар IуэхуфIмэ,
къыбдэзыIыгъын цIыху
къызэрыкъуэкIынур. Гу-

гъуехьхэм аращ сащIыпэ-
лъэщыфар.

Мы фильмым фIыуэ зы-
зигъэужьащ. Иджы сыт
хуэдэ жанрми зысхуепщы-
тынущ. «Лъагъуныгъэм и
хьэтыркIэ» фильмым еплъ-
хэр къыхузоджэ я хъуэпса-
пIэхэм зэрылъэIэсыным
ерыщу хущIэкъуну, я Хэ-
кум, я къэралым зыгуэр
къащемыхъулIэмэ къимы-
кIуэту хамэ щIыпIэхэм я зэ-
фIэкI щеплъыжыну.

Къэбгъэлъагъуэмэ, Кав-
казым исхэр, муслъымэн-
хэр хамэ къэралхэм нэхъы-
бэу дыкъызэрыщацIыхур
мыхъумыщIэущ, хъыбар
нэпцIхэмкIэ газетхэмрэ
журналхэмрэ ди цIэ зэра-
гъэIум къыхэкIкIэ. Апхуэдэу
щыхъукIэ, къэнэжыр Кав-
казым ис лъэпкъхэр дызэ-
къуэувэу дызэрымыщIэп-
хъаджащIэм, щIэныгъэм, лэ-
жьыгъэм, зыужьыныгъэм
дызэрыхущIэкъум теухуа
проектхэр нэгъуэщI щIыпIэ-
хэм щыпхыдгъэкIынырщ.
Лъэпкъ цIыкIухэр дэр-дэру
дызэрымыIыгъмэ, нэгъуэщI
къытщхьэщыжынукъым.

КъищынэмыщIауэ, мы
фильмым дыщелэжьым
артист куэд цIыхугъэ, ныб-
жьэгъу  къысхуэхъуащ.
Абы и презентацэми куэд
къыщысцIыхуащ. Псалъэм
папщIэ, лэжьыгъэр Нью-
Йорк утыку щитхьам
адыгэ тхакIуэ, литерату-
ровед, тхыдэдж цIэрыIуэ,
Нью-Джерси и Адыгэ ФIы-
щIэ Хасэм и тхьэмадэу
илъэс куэдкIэ лэжьа Нат-
хъуэ Къэдир кърихьэлIащ.
Абы фильмым хуитха ре-
цензэм къыхощ гъащIэм и
пэжыр къызэрыщызгъэ-
лъэгъуар, адыгэ хъыджэбз-
хэр щIалэхэм япэ ищ зэ-
рыхъуар, щIэныгъэ, зэ-
фIэкI зэраIэр.

Си уэрэдхэри, фильмхэм
я сценарийхэри залымы-
гъэм и бийщ, ахэр зытеу-
хуар лъэпкъ псори дызэгу-
рыIуэу, мамыру дыпсэу-
нырщ, зымащIэкIэ нэхъ
мыхъуми, ди гъащIэр зэ-
рытхуегъэфIэкIуэнурщ.

- Иджы сыт хуэдэ лэ-
жьыгъэ дызэрыбгъэгуфIэ-
нур?

- Иджыпсту сызэлэжь
фильмым тхыдэр и лъаб-
жьэщ. Абы и сценарийр
згъэхьэзыракIэщ. Мекси-
кэм щыщ хъыджэбзым и
ролыр згъэзэщIэнущ. Сце-
нарийм тету, фильмым ис-
паныбзэкIэ уэрэдхэр щы-
жысIэнущ. Къищынэмы-
щIауэ, нэгъуэщI фильмым и
сценарий сотх. ЖанркIэ ар
комедиещ. Куэд пхужыIэ-
нущ гушыIэкIэ. Иджыпсту
цIыхухэм гушыIэ яхэлъыж-
къым, Кавказым исхэми ар
зэраIэщIэхум уимыгъэгуза-
вэу къанэркъым.

- Уи япэ фильмыр махуэ
пхуэхъуну, апхуэдэ куэд
къыкIэлъыкIуэну ди гуа-
пэщ, Аминэ. Ди упщIэхэм
жэуап къызэрептам пап-
щIи фIыщIэ пхудощI.

Епсэлъар
ТЕКIУЖЬ Заретэщ.

Хэкупсэу ягъасэ
Сабийхэм я узыншагъэр щрагъэфIакIуэу

Прохладнэ къалэм дэт «Электроник» ком-

плексым иджыблагъэ щекIуэкIащ «Зарни-

ца» дзэ-хэкупсэ джэгукIэхэр. Абы хэта

гупи 8-м ящыщу 6-р Прохладнэ къалэм,

2-р Прохладнэ муниципальнэ куейм ейщ.

ЗЭХЬЭЗЭХУЭР гуфIэгъуэ щIыкIэм иту

къызэIуахащ. Урысей Федерацэм и бэра-

къыр яIэтащ нэгъабэрей «Зарница»-м щы-

текIуа, Прохладнэм и щIалэгъуалэ адми-

нистрацэм и деж щыIэ «Бгырыс» гупым

хэтхэм.

Зэхыхьэм къекIуэлIа ныбжьыщIэхэр

ягъэгушхуэу фIэхъус псалъэкIэ зыхуагъэ-

защ къалэ администрацэм щэнхабзэмкIэ,

щIалэгъуалэ политикэмрэ спортымкIэ и

къудамэм и унафэщI Колпак Ольгэ, егъэ-

джэныгъэмкIэ управленэм и Iэтащхьэ

Скляровэ Татьянэ, Афганистаным щекIуэ-

кIа зауэм и ветеранхэм я зэгухьэныгъэм и

район къудамэм и тхьэмадэ Олицкий Алек-

сандр. Зэхыхьэм и пэщIэдзэм иращIэкIа гу-

фIэгъуэ Iуэхугъуэхэм пищэу, мы щIыпIэм

щыIэ дзэ частым къулыкъу щызезыхьэхэм

джэгукIэ зыбжанэ ягъэлъэгъуащ.

Зэхьэзэхуэм щIидзащ. ЯпэщIыкIэ щIа-

лэгъуалэм метри 10-кIэ япэжыжьэ нэщанэ-

хэм пневматикэ фочхэмкIэ еуащ, къыкIэ-

лъыкIуэу ахэр АК-74 автоматыр зэпкъры-

хын-зэпкърылъхьэжынымкIэ зэпеуащ, чэ-

тэн пщыIэхэр ягъэуващ, псым зэрызэпры-

кIыр къызэхуэсахэм ирагъэлъэгъуащ.

АК-74 автоматыр зэпкърыхын-зэп-

кърылъхьэнымкIэ Красносельскэ къуажэм

щыщ Малкондуевэ Елизаветэ псоми яте-

кIуащ. Зэпеуэм кIэлъыплъ зауэлIхэр щы-

хьэт зэрытехъуэмкIэ, школым щIэс пща-

щэ цIыкIум автоматыр зэпкърылъхьэжы-

ным тригъэкIуэда зэманыр сэлэтхэм я деж

щызекIуэ мардэ нэхъыфI дыдэм нэхърэ се-

кунди 2-кIэ нэхъ мащIэщ. Красносельскэ

къуажэм дэт курыт еджапIэм щыщхэр цIы-

кIухэр  нэщанэ еуэнми, псым зэпрыкIын-

ми щытекIуащ. Чэтэн унэхэр  гъэувыным-

кIэ япэ увыпIэр гимназие №6-м зыIэри-

гъэхьащ.

Зэрыщыту къапщтэмэ, зэхьэзэхуэм япэ

увыпIэр Красносельскэ къуажэм дэт курыт

еджапIэм, етIуанэр - къалэ администрацэм

и деж къыщызэрагъэпэща гупым, ещанэр

- Прохладнэ къалэм дэт гимназие №2-м

щеджэ ныбжьыщIэхэм къахьащ.

Зэпеуэм кърихьэлIа гуп псоми, «Зарни-

ца» дзэ-хэкупсэ джэгукIэхэм зэрыхэтам

папщIэ щIыхь тхылъхэр иратащ. ТекIуа-

хэм - Прохладнэ къалэм и щIыпIэ админи-

страцэм щэнхабзэмкIэ, щIалэгъуалэ поли-

тикэмрэ спортымкIэ и къудамэмрэ «Уры-

сей зэкъуэт» политикэ партым и Къэбэр-

дей-Балъкъэр щIыналъэ къудамэмрэ къаб-

гъэдэкIыу фIыщIэ тхылъхэмрэ тыгъэ лъа-

пIэхэмрэ хуагъэфэщащ.

- «Зарница» дзэ-хэкупсэ джэгукIэхэр

къыщIызэрагъэпэщым щхьэусыгъуэ иIэщ,

- жеIэ Колпак Ольгэ. - Ар щIалэхэмрэ пща-

щэхэмрэ я Iэпкълъэпкъым зрагъэужьы-

ным, зэрыщыту къапщтэмэ, спортым нэхъ-

ри дегъэхьэхыным, апхуэдэуи ныбжьыщIэ-

хэм Хэкум хуаIэ лъагъуныгъэм хэгъэхъуэ-

ным хуэунэтIащ.

Колпак Ольгэ зэрыжиIэмкIэ, совет лъэ-

хъэнэм ди къэралым щыцIэрыIуэу щыта

мыпхуэдэ зэпеуэхэр Прохладнэм щызэте-

ублэжыныр къыхэзылъхьар къалэм и

щIалэгъуалэ администрацэм хэтхэрщ.

ПАНФИЛЕНКЭ Людмилэ.

ЛЪЭХЪЭНЭ гугъум халъ-
хуахэм, зи сабиигъуэр Хэку
зауэшхуэм хиубыдахэм, абы
и ужь зэман хьэлъэр зи нэгу
щIэкIахэм  ящыщщ Балъ-
къэр Владимир. А илъэсхэм
щегъэжьауэ и псэр пытыху и
зэфIэкI еблэжакъым, къы-
зыхэкIа лъэпкъым и цIэфI
жригъэIэу, къалэн щхьэпэ
игъэзащIэу дунейм тетащ, и
щхьэм хуэфащэ щытхъуи
къилэжьыжащ.

Владимир и гъащIэ псор
къыщалъхуа, къыщыхъуа
Терекскэ (Болэтей) къуажэм
епхауэ къекIуэкIащ. Фрон-
тым яша и адэ Жаншыр
къыхуиухатэкъым и уна-
гъуэр илъагъужыну, и бын-
хэр ипIыжыну - 1943 гъэм
лIыгъэм и щапхъэ къигъэ-
лъагъуэу зэуапIэ губгъуэм и
псэр щитащ. И анэ Шарифэ
и кIэ къуагъым Владимир
зэи къуэсакъым. Къэжэп-
хъыу зэрыхуежьэу, Iэпы-
дзлъэпыдзу иригъажьэри,
хуэм-хуэмурэ унагъуэм и
щIэгъэкъуэн нэс хъуащ. Я
анэм и IэфI псори абырэ и
шыпхъу Мерэрэ яритырт,
хабзэм, нэмысым хуигъа-
сэрт, цIыхугъэм, гущIэгъум,
зэхущытыкIэ дахэм щIипIы-
кIырт. Владимир щIэх-щIэ-
хыурэ игу къигъэкIыжырт
зауэ нэужь лъэхъэнэ гугъум
сабий мэжэщIалIэхэм гу-
лъытэ яхуэзыщI нэхъыжьхэр

куэду зэрыщыIар икIи абы-
хэм ядилъэгъуауэ щыта жу-
мартыгъэмрэ гущIэгъулы-
гъэмрэ псэуху зыщигъэгъуп-
щакъым.

1957 гъэм къуажэ курыт
школыр къэзыуха щIалэр
дзэм ираджэри, илъэсищкIэ
къулыкъу щищIащ, къигъэ-
зэжа нэужь, пIалъэ кIэщIкIэ
электромонтёру лэжьащ.
1962 гъэм Къэбэрдей-Балъ-
къэр къэрал университетым
тхыдэмкIэ и къудамэм щIэ-
тIысхьащ. ЩIалэ жыджэрт,
ерыщт, щIэныгъэм и насып
зэрыхэлъым и нэщэнэу,
еджэным хуэнэхъуеиншэти,
жэщыбг хъуху тхылъым пэ-
рысыфынут. Университетым
зэрыщIэсу, Терекскэ къуажэ
курыт школым ягъэкIуэжри,
1965 гъэм егъэджэныгъэ-
гъэсэныгъэ лэжьыгъэм пэро-
хьэ. Мис абдежым щегъэ-
жьауэ Балъкъэр Владимир и
гъащIэри и гуащIэри зэрыщы-
ту зыхуигъэпсар къызыхуалъ-
хуа егъэджакIуэ IэщIагъэм и
пщIэм хэгъэхъуэнырщ, ныб-
жьыщIэхэм цIыху нэс, акъы-
лыфIэ къищIыкIынырщ.

«И гур итхьэщIыкIауэ цIы-
кIухэм яхэтщ, сабиипсэм и
хъумакIуэщ», - хужаIэрт.
ИпэжыпIэкIи апхуэдэущ ди
гум къызэринэжар. Абы къа-
руушхуэ ирихьэлIащ ди лъэп-
къым къыдекIуэкI хабзэ да-
хэхэр щапхъэ хьэлэмэтхэм-
кIэ щIэблэм ябгъэдэлъхьэ-
ным, а лъапIэныгъэхэр я
лъабжьэу я гупсысэмрэ я

къэухьымрэ зегъэужьыным.
Езыр егъэджакIуэ-къэхута-
кIуэт, къызэгъэпэщакIуэ Iэ-
зэт, дерс зэIухахэм, пшыхь
гъэщIэгъуэнхэм, зэIущIэ
щхьэпэхэм я зэхэублакIуэт.
Класс щIыб, школ щIыб лэ-
жьыгъэхэр щиунэтIами,
илъэс 25-м нэскIэ еджапIэм
и унафэщIу щыщытами, жы-
лагъуэ Iуэхухэм къапикIуэта-
къым. Дригушхуэу Iэджэм
хунэсырт, марксизмэмрэ ле-
нинизмэмкIэ университетыр
къиухауэ Тэрч районым и
лектор нэхъыфIхэм ящыщ-
ти, зэхуэс псоми ирагъэб-
лагъэрт, езыри гунэсу, гу-
гъэзагъэу яхэпсэлъыхьырт.

Тхьэр куэдкIэ зыхуэупса а
цIыху щыпкъэм и акъыл жа-
ныр, гупсысэ къабзэхэр, и
щIэныгъэ куур зыхуигъэлэ-
жьар фIы щIэнымрэ даха-
гъэмрэщ. «Болэтей къуажэм
и тхыдэр» тхылъыр щигъэ-
хьэзырым къэлъыхъуэныгъэ
лэжьыгъэшхуэ иригъэкIуэ-
кIащ, жылэм и блэкIам, Хэку
зауэшхуэм хэтахэм, цIыху
гуащIафIэхэм ятеухуауэ тхы-
гъэ гъэщIэгъуэн куэдыкIей
зэхуихьэсащ икIи къытри-
гъэдзащ. Ахэри, нэгъуэщI
Iэджи зи фэеплъу къытхуэ-
на Балъкъэрыр хуабжьу
игъэпIейтейрт упщIи уси хэ-
мылъу ди къэралышхуэр
зэрызэтрагъэщэхам. Абы
къыдэунэху мыхъумыщIа-
гъэхэм и гур дыхэщIырт. Мо
цIыху набдзэгубдзаплъэм
къыгурыIуат кърахьэжьа
Iуэху зехьэкIэ зэIумыбзхэм
гугъуехь инхэр къызэры-
дэкIуэнур. «ДызыхэпсэукIа
лъэхъэнэм фIыуэ хэлъар,
гуапагъэу хэтлъэгъуар пщы-
гъупщэн хуейкъым. Я щхьэ
Iуэхур дагъэкIын щхьэкIэ,
щыIари щымыIари, ери
фIыри зэхатхъуэурэ ди нэ-
хъыжьхэм я блэкIам хущIэб-
жэхэр, ар егъэлеяуэ зыубхэр
куэду къызэрыунэхур икъу-
кIэ си жагъуэ мэхъу. Апхуэ-
дэхэм кърадзэркъым цIыху
къызэрыгуэкIым пщIэ хуа-
щIу, зэхуэгъэдэныгъэр ягъэ-
нэхъапэу, егъэджэныгъэр,
гъэсэныгъэр, зэныбжьэгъу-
гъэр ягъэнэхъыщхьэу зэры-

щытар. Сыт хуэдэ гупсысэ
мышыухэр къытхапщэну ху-
щIэкъуми, мамыр гъащIэм,
зэIузэпэщ псэукIэм я къи-
гъэхъуапIэ а лъапIэныгъэхэр
дяпэкIи дыхуэсакъыу тхъу-
мэну, дгъэбыдэну ди къа-
лэнщ», - жиIэгъат абы щы-
гъуэ Балъкъэрым. А псалъэ
Iущхэм я мыхьэнэр Влади-
мир зыцIыхуу, и ныбжьэ-
гъуу, дэлажьэу щыта псоми
ноби тфIэлъапIэщ.

ЗэрыжысIащи, Балъкъэ-
рым ныбжьэгъу и куэдт. Зэ-
хуэзэхукIи Владимир IэфIу
ягу къагъэкIыж, дахагъэу,
пщIэ-нэмысу далъагъуу щы-
тар иригушхуэу зэхуаIуэтэж.
КIэнцIэлий Щыхьымрэ абы-
рэ япэ классым зэдэкIуащ,
школыр къызэдаухащ, Iэ-
щIагъэ зырыз яIами, зэкIэ-
рымыкIыу, я гъури я цIыни
зэрыщIэу къызэдэгъуэгуры-
кIуащ. Къытхэмытыж ди
ныбжьэгъум хуэгъэза абы и
псалъэхэмрэ адрейхэм къа-
Iуэтэжхэмрэ сыщыщIэдэIу-
кIэ, лъэужь дахэ, угъурлы
Балъкъэр Владимир мы
гъащIэм зэрыщыпхишар
нэхъри хьэкъыу спхокI икIи ар
и щIэблэм гъуазэ зэрахуэ-
хъунум шэч къытесхьэркъым.
ИпэжыпIэкIэ срогушхуэ апхуэ-
дэ нэхъыжьыфIым сызэрыдэ-
лэжьам, зы IэнатIэ зэдетхьэ-
кIыну къызэрысхуихуам.

И гуащIэ хьэлэлым къыпэ-
кIуэу абы къыхуагъэфэщащ
«ЦIыхубэ егъэджэныгъэм и
отличник» дамыгъэр, «Лэ-
жьыгъэм и ветеран» меда-
лыр, РСФСР-м, КъБАССР-м
УФ-мрэ КъБР-мрэ щIэныгъэ
IуэхухэмкIэ я министерствэ-
хэм я щIыхь тхылъхэр. ФIы-
щIэ тхыгъэрэ тыгъэ лъапIэу
къратар куэд дыдэ мэхъу.

 ЦIыхугъэ лъагэм и щап-
хъэ зыдэтлъэгъуа Владимир
унагъуэ дахэм и тхьэмадэт.
И щхьэгъусэ Мариерэ абырэ
бынищ - зы щIалэрэ хъы-
джэбзитIрэ зэдапIащ, гъуэгу
захуэ трагъэхьащ. Я къуэ
Аслъэн зоотехникщ, япхъу-
хэу ФатIимэрэ Светланэрэ
егъэджакIуэщ, псори щхьэ-
хуэ хъужауэ зэгурыIуэрэ зэ-
дэIуэжу я Iуэху Iыхьэ ирахьэкI.

Псэужамэ, накъыгъэм и
18-м илъэс 75-рэ ирикъуну
щыта Балъкъэр Владимир
цIыху Iэсэу, гуапэу, хъуэпса-
пIэ нэхухэр и гъуазэу дунейм
тетащи, а псори и унагъуэм-
рэ и щIэблэмрэ ялъысыну ди
гуапэщ.

СЭМАРСЭМАРСЭМАРСЭМАРСЭМАР Мышэ. Мышэ. Мышэ. Мышэ. Мышэ.

Фэеплъ

Къэбэрдей-Балъкъэрым
футболымкIэ и гуп нэ-
хъыщхьэм бэнэныгъэр
щызэщIоплъэ. Бжьыпэр
зыIыгъа «ЛогоВАЗ»-р и
чэзу джэгугъуэм къызэ-
рыщыхагъэщIар къигъэсэ-
бэпри, абы гъусэ зыхуи-
щIащ «Кэнжэм».

ЯПЭ увыпIэм къыщыщIэ-
дзауэ ебланэм нэс очкоих я
зэхуакуу аращ. Абы къыхэ-
кIыу пашэныгъэм иризэны-
къуэкъухэр мащIэкъым. Еянэ
джэгугъуэм Прохладнэм щы-
зэIущIат иджыри къэс зэи
къыхамыгъэщIа хэгъэрей-
хэмрэ «ЛогоВАЗ»-мрэ. Джэгур
хуабжьу удэзыхьэх хъуащ.
ЛъэныкъуитIми къикIуэтыну
я мурадтэкъым, арщхьэкIэ
прохладнэдэсхэр нэхъ еры-
щу къыщIэкIащ.

Турнир таблицэм бжьыпэр
щызыIыгъыр къызэрыха-
гъэщIам игъэгушхуа «Кэн-
жэм» къыхукъуэкIа Iэмал
гъуэзэджэр къигъэсэбэпащ.
Иджыри къэс зыри къызы-
темыкIуа «ГидроЭС»-м ар
ефIэкIри, пашэм гъусэ зы-
хуищIащ.

Ещанэ увыпIэр зэкIэ иубы-
дащ «Тэрчыр» бжыгъэшхуэ
дыдэкIэ хэзыгъэщIа «Бахъсэ-
ным». 7:2 бжыгъэм нэхъыбэ-
рэ ущрихьэлIэр хоккейращ.

 «Спартак-Налшыкым» и
щIалэгъуалэ гупым Бахъсэн
щыхагъэщIащ Къэбэрдей-
Балъкъэрым и чемпион «Авто-
запчасть»-р. ШащIэ Беслъэн и
зи чэзу топым «Къэхъуныр»
аргуэру тригъэкIуащ - иджы
Нарткъалэ и «Нарт»-м.

КъызэщIэплъэ зэпытщ
гъуащхьауэхэм я зэпеуэри.
Зэхьэзэхуэр зэрыщIидзэрэ

Къэбэрдей-Балъкъэрым футболымкIэ и гуп
нэхъыщхьэм зэхьэзэхуэр зэрыщекIуэкIыр

10-16

15-21
11-18
15-34
9-33

«Кэнжэ»
«ЛогоВАЗ»
«Бахъсэн»
«Прохладнэ»
«Спартак-Д»
«ГидроЭС»
«Къэхъун»
«Шэджэм-2»
«Ислъэмей»
«Автозапчасть»
«Къэбэрдей»
«Велес»
«ДЕР»
«Нарт»
«Шагъдий»
«Эльбрус»
«Тэрч»
«СК-Союз-Сэрмакъ»

Дж. Къ. З. ФI.  Т. О.

1.
2.
3.
4.
5.
6.
7.
8.
9.
10.
11.
12.
13.
14.
15.
16.
17.
18.

Пашэхэм
къахохъуэ

абы бжьыпэр щиу-
т I ы п щ ы р к ъ ы м
«Бахъсэным» щы-
джэгу Танокъуэм. Мы гъэм
ар 11-рэ къыхэжаныкIащ.
Топ тIурытIкIэ абы къыкIэ-
роху Тэтэрымрэ («Кэнжэ»)
ШащIэмрэ («Къэхъун»).

Иджы щыгъуазэ фыхуэт-
щIынщ Къэбэрдей-Балъкъэ-
рым и чемпионатым и еянэ
джэгугъуэм кърикIуа бжы-
гъэхэм. Мис ахэр: «Эльбрус»
(Тырныауз) - «ДЕР» (Щхьэ-
лыкъуэ) - 2:3, «Къэбэрдей»
(Шэрэдж Ищхъэрэ) - «Велес»

(Къэрэгъэш) - 4:2,
«Автозапчасть»
(Бахъсэн) - «Спар-

так-Д» (Налшык) - 1:2, «Про-
хладнэ» (Прохладнэ) - «Лого-
ВАЗ» (Бабугент) - 2:0, «Ислъэ-
мей» (Ислъэмей) - «Шагъдий»
(Налшык) - 3:1, «Кэнжэ» (Кэн-
жэ) - «ГидроЭС» (Налшык) -
1:0, «СК-Союз-Сэрмакъ»
(Сэрмакъ) - «Шэджэм-2» (Шэ-
джэм ЕтIуанэ) - 1:3, «Къэ-
хъун» (Къэхъун) - «Нарт»
(Нарткъалэ) - 2:1, «Бахъсэн»
(Бахъсэн) - «Тэрч» (Тэрч) - 7:2.

ХЬЭТАУ Ислъам.

Футбол

Ди псэлъэгъухэр

Картинг

Усть-Лабинск къалэмУсть-Лабинск къалэмУсть-Лабинск къалэмУсть-Лабинск къалэмУсть-Лабинск къалэм
щекIуэкIащ  КраснодарщекIуэкIащ  КраснодарщекIуэкIащ  КраснодарщекIуэкIащ  КраснодарщекIуэкIащ  Краснодар
крайм картингымкIэ пашэ-крайм картингымкIэ пашэ-крайм картингымкIэ пашэ-крайм картингымкIэ пашэ-крайм картингымкIэ пашэ-
ныгъэ къыщыхьыным теу-ныгъэ къыщыхьыным теу-ныгъэ къыщыхьыным теу-ныгъэ къыщыхьыным теу-ныгъэ къыщыхьыным теу-
хуа зэхьэзэхуэрэ чемпио-хуа зэхьэзэхуэрэ чемпио-хуа зэхьэзэхуэрэ чемпио-хуа зэхьэзэхуэрэ чемпио-хуа зэхьэзэхуэрэ чемпио-
натрэ. Абы хэтащ «Эльб-натрэ. Абы хэтащ «Эльб-натрэ. Абы хэтащ «Эльб-натрэ. Абы хэтащ «Эльб-натрэ. Абы хэтащ «Эльб-
рус» спорт техникэ клу-рус» спорт техникэ клу-рус» спорт техникэ клу-рус» спорт техникэ клу-рус» спорт техникэ клу-
бым и картингист ныб-бым и картингист ныб-бым и картингист ныб-бым и картингист ныб-бым и картингист ныб-
жьыщIэхэр.жьыщIэхэр.жьыщIэхэр.жьыщIэхэр.жьыщIэхэр.

ИПЩЭ, Кавказ Ищхъэрэ
федеральнэ щIыналъэхэм
я гуп 15-м щIигъу зыхэта зэ-
хьэзэхуэм КъБР-м и кар-
тингистхэм етIуанэ увыпIэр
щызыIэрагъэхьащ.

Автоспортым дихьэххэм
дэрэжэгъуэ къыхахащ удэзы-
хьэхыу екIуэкIа зэхьэзэхуэм.

«Микро» лIэужьыгъуэм
ещанэ увыпIэр къыщи-
хьащ Къанокъуэ Альберт.
КIадетхэм я зэпеуэм щыте-
кIуащ Алборэ Къаплъэн.
«Лъэпкъым щыщ ныбжьы-
щIэ» классым Большаков
Денис, «лъэпкъ» зэпеуэм
Уэлджыр Мурат бжьыпэр
щаубыдащ.

«Элитный» лIэужьы-
гъуэм Сунш Iэдиб ещанэ
увыпIэр къыщихьащ.
«Лъэпкъым щыщ ныбжьы-
щIэ» зэпеуэм Резников
Артур ещанэ щыхъуащ. А
псор щызэхалъхьэжым,
картингым щыхуагъасэу
Нарткъалэ щыIэ «Эльб-
рус» спорт-техникэ клубым
и гъэсэнхэм етIуанэ увы-
пIэр къахьауэ къыщIэкIащ.

СОКЪУРСОКЪУРСОКЪУРСОКЪУРСОКЪУР Риммэ. Риммэ. Риммэ. Риммэ. Риммэ.

Ди щIалэхэм я
ехъулIэныгъэ

Жэман Аминэрэ Дзани Шпендрэ.

Кинор щытрыхым.

«Тетраграф» ООО-м щытрадзащ.

КъБР, Налшык къалэ,

Лениным и цIэкIэ щыIэ уэрам, 33, тел. 42-35-75.

Псалъэзэблэдз

НыбжьрэНыбжьрэНыбжьрэНыбжьрэНыбжьрэ
ныбжьэгъурэныбжьэгъурэныбжьэгъурэныбжьэгъурэныбжьэгъурэ

ФIЫУЭ ялъагъу, пэжу зыхущыт, я нахуэри
я щэхури зрахьэлIэ, Iуэху гуэр къалъыкъуэ-
кIамэ, япэ дыдэу зэпхъуэ, я гуауэр къыдэ-
зыгъэгуауэ, я гуфIэр яхуэзыгъэдахэ цIыхум
адыгэхэр зэреджэр ныбжьэгъущ.

Ныбжьэгъу… Ныбжьым хуэдэу пкIэрымы-
кIыу уи гъусэм ныбжьэгъу фIащащ.

Дыгъэр пшэм зэрыщIилъафэу, ныбжьри
мэкIуэдыж, къызэрыщIэкIыжу - дэнэкIэ бгъа-
зэми, къыпкIэрымыхуу ныбжьри нокIуэ.

Ныбжьэгъур уи дыгъэр къыщепсым уи
гъусэрэ уи дыгъэр щыкъухьэм кIуэдыжыр ара-
къым. ЦIыхубэм игъэлъапIэр аракъым, атIэ
уи дунейр кIыфI хъуауэ уи нэм зыри щимы-
лъагъужым деж дыгъэ нэбзийуэ къыпхуэунэ-
хурщ, дыгъэм хуэдэу укъэзыгъэхуабэрщ,
ущещIэкIэ, жыр пкъоуэ къыпщIэувэрщ ныб-
жьэгъур.

ЖьэгумрэЖьэгумрэЖьэгумрэЖьэгумрэЖьэгумрэ
уэнжакъымрэуэнжакъымрэуэнжакъымрэуэнжакъымрэуэнжакъымрэ

УНЭМ и псэр жьэгумрэ уэнжакъымрэщ.

Пэжкъым жыпIэрэ! АтIэ зы тхьэмахуэ къудей
мафIэ умыщIи, уи унэр псыIэ зэрыхъум, нэ-
щIыфэ абы къызэрытеуэм, зеиншафи ар зэ-
рыхъум еплъыт.

Моуэ дымэжэлIауэ дыкъыщIыхьэжмэ, ди
ныбэ из зыщI ерыскъыр къызыпэрахыжри,
дыпIыщIауэ дыкъэкIуэжым дызыгъэхуэбэж-
ри е гуныкъуэгъуэ диIэу къэдгъэзэжамэ, ди
пIэ дизыгъэувэжыр жьэгужьыращ.

МафIэс къэхъурэ унэ псор исами, иувыкIауэ
зэхэмыщэщауэ къанэр жьэгумрэ уэнжакъым-
рэщ.

Жьэгужьыр диIэу ди мафIэр ункIыфIын-
къым. Сысейр зыгуэркIэ ункIыфIрэ - уи деж сы-
нэкIуэнщ, ууейр ункIыфIмэ, си деж укъэкIуэнщ.
МафIэ щыIэу, нэхурэ хуабэрэ дыщыщIэнкъым.

И пIэм щитыжым…И пIэм щитыжым…И пIэм щитыжым…И пIэм щитыжым…И пIэм щитыжым…

ЯТIЭ зыкIэрыпщIа е сабэ зытрихьа налкъут-
налмэсым и пщIыпщIыр мэкIуэд. ФIейр абы
зэрытебгъэкъэбзыкIыу, ар зэщIэпщIыпщIэ-
жу, зэщIэлыдэжу хуожьэ. Псалъэхэри абы
ещхьыркъабзэщ. Зыхуэфащэ и пIэм псалъэ-
хэр иумыгъэувэмэ, сабэ зытрищIа налкъут-
налмэсу, абы и нурыр мэкIуэд. Ар и пIэм щи-
тым, адрей псалъэхэм егъэкIуауэ ар щагъэу-
вым, сыт хуэдиз къару, сыт хуэдиз лъэщагъ,
сыт хуэдэ дахагъ абы иIэ хъурэ!

ТЕУНЭТЕУНЭТЕУНЭТЕУНЭТЕУНЭ Хьэчим. Хьэчим. Хьэчим. Хьэчим. Хьэчим.

Хъуэхъухэр

Налшык къалэ щыпсэу Хьэту Астемыр Альберт
и къуэр илъэс 17 ирокъури, дохъуэхъу

Астемыр, уи пщIэр лъагэрэ уи псэр къабзэу, уи
насып вагъуэр уэгум иту, уи щэнымрэ акъылымрэ
санэхуафэр хуаIэту, цIыхугъэр къыбдэбагъуэу, уи
нэхъыжьхэр, укъэзылъхуахэр уэркIэ гушхуэу, гуфIэ-
гъуэ кIэншэр уи Iэпэгъуу гъащIэ дахэрэ насып инкIэ
Тхьэр къыпхуэупсэну дынохъуэхъу.

ФIыуэ укъэзылъагъу уи ныбжьэгъухэр.

РЕДАКЦЭМ И КОЛЛЕГИЕМ ХЭТХЭР

 ХьэфIыцIэ Мухьэмэд (редактор нэ-

хъыщхьэ), Жыласэ Заурбэч (редактор

нэхъыщхьэм и къуэдзэ), Ширдий Мари-

нэ (редактор нэхъыщхьэм и къуэдзэ),

Гъурыжь Мадинэ (жэуап зыхь секре-

тарь), Истэпан Залинэ, Къардэн Мари-

тэ, НэщIэпыджэ Замирэ, Хьэжыкъарэ

Алик, ЩхьэщэмыщI Изэ.

Редактор нэхъыщхьэм и къуэдзэ

ЖЬЭКIЭМЫХЪУ Маринэ

   ФIыуэ тлъагъу ди пща-
щэм уи дунейр дахэрэ
узыншагъэр уиIэу, уэр-
кIэ дыпагэу гъащIэм гу
щыпхуэну ди гуапэщ. Уи
уафэр къащхъуэрэ уи
щIылъэр щхъуантIэу,
Iуащхьэмахуэ мылылъэ
уардэм хуэдэу уи нэмы-
сыр лъагэрэ уи псэр
къабзэу, гуфIэгъуэмрэ

Тэмазэ Миланэ Лиуан
и пхъум и ныбжьыр
илъэс 16 ирокъури,

дохъуэхъу

дэрэжэгъуэмрэ уи Iэпэгъуу,  уи Iыхьлыхэр уи пщIэм-
рэ щIыхьымрэ иригушхуэу, гъащIэ дахэрэ насып
инкIэ Тхьэр зыхуэупсахэм ящыщ пщащэ ухъуну дып-
хуохъуахъуэ!

Уи адэ-анэхэу Лиуанрэ Тамарэрэ, уи анэ
дэлъхухэу Батыррэ Маратрэ, уи анэшхуэм и

шыпхъу Розэ.

ДИ ХЬЭБЛЭ дэсащ щIалэ
цIыкIуитI: Къумыкъу Болэрэ
Шагъыр Мышэрэ. Ахэр зэ-
ныбжьэгъуфIт, зы махуэ зэ-
хуэмызамэ, зэхуэзэшу. Болэ
Iэпсыгъуэлъэпсыгъуэт, нэб-
жьыц кIырт, Iупэ Iувт. Мы-
шэ нэхъ зэIэщIэлът, и Iэ-и-
лъэхэр инт, езыр къаруу-
фIэт. НыбжькIи зэрагъэхь
щыIэтэкъым, тIури зыгъэш-
кIэт, мазэ бжыгъэкIэ Мышэ
нэхъыжьу. Илъэс пщыкIутI-
пщыкIущым итхэу арати, я
джэгугъуэт, бзаджэгъуэт.
Зауэ нэужьти, псэукIэр хьэ-
лъэт, ауэ цIыкIухэм ар зыха-
мыщIэ хуэдэт, зэрызытра-
гъэуни ящIэни ягъуэтырт.

Болэрэ Мышэрэ зэрызэ-
гъунэгъу къудейратэкъым
зэныбжьэгъу зыщIар. Зэры-
гъэунэхуауэ, тIуми шынэ
жыхуаIэр ящIэртэкъым, дэт-
хэнэри я нэхъ жэщ кIыфIми
къуажэкхъэм ихьэфырт и
закъуэу. Адрей щIалэ
цIыкIухэу абыхэм я ныб-
жьэгъухэм ар ялъэкIыр-
тэкъым. Арати, Болэрэ Мы-
шэрэ, я псэр зы чысэм
илъщ, жыхуаIэм хуэдэу,
къызэдэхъурт.

Зэгуэрым, гъэмахуэр
щиух лъэхъэнэу, Болэ сы-
маджэ хъуат. Мышэ къа-
кIуэри абы и пIэ лъапэм деж
зыкъомрэ щысащ щыму,
нэщхъейуэ.

- ЛIо, Мышэ, пфIэгуэныхь
сыхъурэ? - еупщIащ абы
Болэ.

- Ахьейми ухъурэ, - жиIащ
Мышэ.

- НтIэ сыхъужыну ухуей?
- Ахьей сыхуей. Си закъуэ-

щи созэш.
- НтIэ, ухуеймэ, мыдэ къэ-

даIуэ: занщIэу сыхъужыну
къысфIощI, ЗакIуий Быбэхэ
я мыIэрысэ пасэм щыщ
сшхымэ. КъыбгурыIуа?

- КъызгурыIуащ, - жиIащ
Мышэ. - СыкIуэнщи Быбэ
селъэIунщ.

ТIури щIэдыхьэшхыкIащ,
нащхьэ зэхуащIри.

ЗэрыжиIам хуэдэу, пщы-
хьэщхьэхуегъэзэкI хъуауэ,
Мышэ ипщэ хьэблэм кIуащ,
Быбэ мыIэрысэ къыIрихыу
Болэ къыхуихьыну.

Куэбжэм Iуту джэурэ, сыт-
ми зы зэман Быбэ зэхихри
къыщIэкIащ. Ар лIышхуэт,
набдзэ Iуву, нэкIу тхъуэплъ
хъужауэ.

- ЛIо узыхуейр? - къеуп-
щIащ ар Мышэ, бжыхьым
къыщхьэпрыплъурэ.

- Быбэ, - жиIащ Мышэ, -
Къумыкъу Машэ и къуэ Болэ

сымаджэ хъуащи, фи мыIэ-
рысэ пасэм щыщ ишхамэ,
хъужыну жеIэри, кхъыIэ,
къызэти, хуэзгъэхь.

- А, хьэмэ къилъхуа, абы
сыткIэ ищIэрэ дэ мыIэрысэ
пасэ диIэу?

- Модэ Елей Мурид сымэ
къыжраIащ… - пцIы иупсащ
Мышэ. Армырамэ, дауэ жри-
Iэнт Болэрэ абырэ хэтхэ я
хадэ сыт итми фIыуэ зэра-
щIэр…

- ЛIо, ди мыIэрысэхэр хущ-
хъуэ хъуа и гугъэ абы? - жи-
Iащ Быбэ. - Хьэмэрэ фи хьэб-
лэ щимыгъуэту ара? Зегъэхь
адэ, сэ мыIэрысэ згуэшыр-
къым.

Пэжыр жыпIэнумэ, Мышэ
щыгугъыщэртэкъым Быбэ
мыIэрысэ къритыну, итIани
елъэIуу къыжриIэнум еп-
лъыну хуейти арат щIэ-
кIуар.

Мышэ Быбэхэ я куэбжэм
къыIукIыжри къежьэжащ.
Пшапэр зэхэуэу хуежьат.
Мышэ уэрамым щыджэгу
цIыкIухэм зыкъомрэ яхэ-
тащ, итIанэ къежьэжащ псо-
ми ялъагъуу: «сокIуэж»
жиIэри.

АрщхьэкIэ абы и мурадтэ-
къым IэнэщIу Болэ къыхуэ-
кIуэжыну. ИкIи къыхуэкIуэ-
жакъым, къыхуихьащ мор
зыщIэхъуэпс мыIэрысэ пасэ-
хэм щыщу и гуфIакIэм дэз…

Пщэдджыжьым Быбэ я
жыг хадэм зэрихьэу къи-
лъэгъуащ мыIэрысэ куэд
жыг щIагъым зэрыщIэ-
лъыр, зыгуэр теувэурэ зы-
рызхэри ипIытIауэ. «Яды-
гъуащ, - игу къэкIащ Быбэ. -
Дыгъуэпшыхьрей щIалэ цIы-
кIур армырауэ пIэрэ?» Уэра-
мым дыхьэри, хьэблэ щIалэ
цIыкIухэм еупщIащ: «Ды-
гъуэпшыхь ищхъэрэ хьэб-
лэм щыщу мыпхуэдэ
флъэгъуа?» - жиIэри. «НтIэ,
къыддэджэгури тлъагъуу
ехыжащ», - жаIащ цIыкIу-
хэм. «Пэжынущ,- жиIэрт
Быбэ, и пщIантIэ къыды-
хьэжурэ. - Апхуэдэ цIыкIу
мышынэу хадэм къихьэфы-
нукъым. Хэту пIэрэ-тIэ?»

Быбэ сыткIэ ищIэнт ды-
гъуэпшыхьрей щIалэ цIы-
кIур, хадэ дэнэ къэна, жэщ
ныкъуэм кхъэм ихьэфу?..

Тхьэмахуэ нэхъ дэмыкIыу,
Болэрэ Мышэрэ жыжьэу
блэкIыу Быбэ ялъэгъуати,
«мес мыIэрысэ хущхъуэ
зиIэр!» - жаIэри, дыхьэшхыу
щIэпхъуэжахэщ.

КЪАГЪЫРМЭС Борис.

Лъэпкъ
шхыныгъуэхэр

ïÛ„Û Íı˙ÛÂÈÊ¸‡Ôı˙˝
èëõå ¯˚„˙Û ı‡‰Á˝Ë, Ë ˘ı¸˝ ÚÂ-

ÔI‡Û˝ Á˝ Í˙‡„˙˝Í˙Û‡Î˙˝, ‡·˚ ıÛ„Û Î˙˝-
Ò‡ ı‡Î˙ı¸˝, Úı˙Û˚Ï·˝ ˜˚Ï˜˚ÍI˝
Í˙˚Ú‡ı. ò˚Û‡Ì˚˘ı¸˝ Ú‡ÔI˝Ë ‰‡-
Í˙ËÍ˙˝ 15-ÍI˝ ıÛ˝ÏÛ Í˙‡„˙‡‚˝, ‡Û˝
ıÛ„Û ˘‡·˝Û ‚˝ıÛ Á˝I˚˘I˝Ì ıÛÂÈÍ˙˚Ï.
àÚI‡Ì˝ ¯‡Ú˝, ÔÒ˚ ˘I˚I˝ÍI˝ Á˝ı˝˘I‡
‰Ê˝‰˚ÍI˝ ˆI˚Ì˝ ıÛ„Û ‚‡Ï ı‡ÍI˝, I˚ı¸˝
ˆI˚ÍIÛÛ˝ Á˝Ô˚ÛÔ˘I‡Û˝ Íı˙ÛÂÈ ˆI˚Ì˝
ı‡Î˙ı¸˝Ë, ‡ ÚÍIÛıÛ fl„˙‡Ê¸˝. Ä‰˝ÍI˝,
Á˝I‡˘I˝Û˝, Ì‡Ú˚ıÛ ı¸˝Ê˚„˙˝ ÛıÛ˝Ì-
˘I‡ ı‡ÍIÛÚ˝Ë, Ï‡ÙI˝ ˆI˚ÍIÛÏ ÚÂÚÛ, Ë
˘ı¸˝ Ì˚Í˙Û˝ÚÂÔI˝Û ‰‡Í˙ËÍ˙˝ 25-ÍI˝
fl„˙‡Ê¸˝.

ï¸˝Á˚ ı˙Û‡ Íı˙ÛÂÈÊ¸‡Ôı˙˝Ï Úı˙Û
Í˙˚˘IÂ‰Á. äı˙ÛÂÈÊ¸‡Ôı˙˝ ˘˚Ê¸˝ÍI˝
¯˚Û‡Ì˚˘ı¸˝ ÚÂÔI‡Ï˝, Í˙ËÍI˚ÔI˝
ËÏ˚„˙Û˝ÚÛ, Ë ·‡ı˙˝ ÔÒ˚ Ï˝ı˙ÛË
ÂÁ˚Ï ıÓÎ˙˝‰˝Ê, ‡·˚ Úı˙Û ÍÛ˝‰˝
Í˙˚˘IË‰Á˚Í˙˚Ï. á˝˚Ô˘Ú˚Û fl¯ı,
ÔI‡ÒÚ˝ Â ˘I‡Íı˙Û˝ Ë „˙ÛÒ˝Û.

ï‡Î˙ı¸˝ı˝ (ˆI˚ıÛËÔÎI I˚ı¸˝): ıÛ-
„ÛÛ - „ 70, ÔÒ˚Û˝ - „ 300, ¯‡Ú˝Û - „
1000, ¯˚„˙ÛÛ - „ 8 , Ì‡Ú˚ıÛ ı¸˝-
Ê˚„˙˝Û - „ 12, ‰Ê˝‰˚ÍI˝ ÍÛ„˙Û˝Û - „
20, Íı˙ÛÂÈ ˆI˚Ì˝Û - „ 20.

Å‡Î˚‰Ê˝ Á˝ı˝ÛÔ˘I˝Ú‡,
·Ê¸˚Ì˚ıÛ ı˝Î˙Û

ÅÄãõÑÜù Í˙‡„˙˝ı¸˝Á˚‡ flÛÔ-
˘I‡Ú˝ ÔI‡˘I˝ ı˙ÛÂÈ ˆI˚ÍIÛÛ Â IÛÔ-
˘I˝Û˝. ÅÊ¸˚Ì˚ıÛ ÛÍ˙˝·Á‡Ï ¯˚„˙Û
ı‡Î˙ı¸˝Ë flÛ·. ÅÊ¸˚Ì ˆI˚Ì˝ Úı¸˝˘I‡
ı˙ÛÂÈ ˆI˚ÍIÛÛ˝ Á˝Ô‡„˙˝Î˙˝Î˙. Ä ÔÒÓ-
Ë Á˚ ı¸˝Í˙Û˘˚Í˙Û Î‡ ÍÛÛÏ Ë‡Î˙-
ı¸˝, ¯˚·ÊËÈ ÙI˚ˆI˝ ı¸˝Ê‡ ı‡Û‰˝. ò‡-
Ú˝ ı‡ÍI˝Ë Á˝I‡˘I˝Ê. íÂÔ˘˝˜ ˆI˚ÍIÛ-
ÍI˝ I˝Ì˝Ï Ú‡„˙˝Û‚˝. äI˝ÚIÓÙ „˙˝‚‡,
ÍI˝ÚIÓÙ ÔI‡ÒÚ˝, ˘I‡Íı˙Û˝, Î˝Í˙ÛÏ
‰‡¯ı.

ï‡Î˙ı¸˝ı˝ (ˆI˚ıÛËÚI I˚ı¸˝): ·‡-
Î˚‰Ê˝Û - „ 200, ·Ê¸˚Ì˚ıÛ ÛÍ˙˝·Á‡Û˝
- „ 15, ¯‡Ú˝Û - „ 100, ·Ê¸˚Ì ˆI˚Ì˝Û - „
40, ¯˚„˙ÛÛ, ¯˚·ÊËÈ ÙI˚ˆI˝Û - ÛÁ˚-
ıÛÂÈÏ ıÛ˝‰ËÁ.

«Ä‰˚„˝ ¯ı˚Ì˚„˙Û˝ı˝»
Úı˚Î˙˚Ï Í˙ËÚı˚Ê‡˘.

Псалъэжьхэр

ttttt É˙‡Úı˝ Û‡Ù˝ „˙Û‡Ì˝˘.
ttttt É˙‡Úı˝Ï ÚÛÏ˚Ò‡ ·Ê¸˚-
ı¸˝Ï Í˙˚ÚÂÔı˚Ê˚Í˙˚Ï.
ttttt ÑÊ˝‰˚Ï ‰Ê˝‰˚ÍI˝ Ë
„Û‡˘I˝˘.
ttttt äÛ˝‰ Ê˚Á˚I˝ Ì˝ı˙˝ -
ÍÛ˝‰ Á˚Î˝Ê¸.
ttttt å˚Î˝Ê¸˝Ù ˘ı¸˝ÛÒ˚-
„˙Û˝ Ë ÍÛ˝‰˘.
ttttt ç‡Ò˚Ô˚ Ô˘˝‰‰Ê˚-
Ê¸˚Ï fl„Û˝¯.
ttttt è˘I˝ÌÚI˝ÔÒ Ô˘I˝Ì¯˝
ı˙ÛÍ˙˚Ï.

Íàñûïûð
ïùýääæûæüûì

ÿãóýø

ЕкIуэкIыу: 7. Губгъуэм …

Iэнэ щыдухуэри зыдгъэт-

хъэжащ. Удз тхьэмпэшхуэ-

ми апхуэдэу йоджэ. 8. Дзэ-

лыкъуэ щIыналъэм хиубыдэ

къуажэ. 10. Жыг … . 12.

Жьым щытхъуи щIэр … . 13.

Щхьэгъусэм и къуэш. 17.

Къэбэрдей усакIуэ … Петр.

18. Зыщышынэн имылъа-

гъумэ, кхъуэр абы докI. 19.

Уэрэдыжь зыгъэзащIэм

къыдэзыгъэпсынщIэ гуп. 22.

Шы къэпщIэнтIам къыщ-

хьэщех. 23. Купсэ кIыхь ку-

нэщI зиIэ къэкIыгъэ.

ЦIыхум ешх. 25. Фадэ

фIыуэ уефамэ, апхуэдэу

уохъу. 28. Къэрэшей-Шэр-

джэсым щыпсэу, адыгэм ди

гъунэгъу лъэпкъ. 30. Къэн-

жал хьэку цIыкIу. 31. Зэ-

гуамыгъэжу псэущхьэм тра-

ха фэ. 33. Жьэгу натIэм хэ-

щIыхьа тегъэувапIэ. 36.

КIуэ пэтми бжьиз зымыкIу.

38. Адыгэ сабийхэм папщIэ

къыдэкI журнал. 40. Iуп-

лъапIэ. 42. Хеймрэ мысэм-

рэ щызэхагъэкI IуэхущIа-

пIэ. 44. Адыгэр къызытехъу-

кIа пасэрей лъэпкъ. 45. Ны-

пышхуэ. 48. Я пIэм икIэрэ-

хъухьу, мэлым къахыхьэ

узыфэ. ЦIыхури апхуэдэу

щыхъу щыIэщ. 49. Мус-

лъымэн лъэпкъышхуэ. 51.

Псым и адрей лъэныкъуэр.

52. « … къэзышэхэмрэ» -

ЩоджэнцIыкIу Алий и цIэр

зезыхьэ Къэбэрдей драмэ

театрым куэдрэ щагъэлъэ-

гъуа спектакль, Шортэн Ас-

кэрбий и пьесэм къытра-

щIыкIауэ. 54. Iэпслъэпс.

Къехыу: 1.  ЩIалэр …

куцIрэ фо цIынэкIэ япIащ.

2. Силос гъущэм гущыкI

хуэзыщIа колхоз жэмхэр

зыщIэхъуэпсу щыта шхы-

ныгъуэ. 3. ЦIыху мывэгъ-

зэгъ, ерыщ. 4. БжэIулъэ. 5.

… и щIагъ нанэ щыIэкъым.

6. МахуэцIэ. 9. Пекин ще-

кIуэкIа дунейпсо Олимп Зэ-

хьэзэхуэхэм дыщэ медаль

къыщызыхьа адыгэ щIалэ.

11. Мыщэм фIэбэлацэ хьэ-

кIэкхъуэкIэ. 14. Вакъэ, пыIэ

щащIкIэ къагъэсэбэп. 15.

Ажалыр … нэхърэ нэхъ

благъэщ. 16. Кавказ Ищ-

хъэрэм щыщ лъэпкъ. Ди рес-

публикэми мин бжыгъэкIэ

исщ. 20. … къэхъуати, ком-

байныр нартыху хьэсэм хы-

хьэфакъым. 21. «Нал …» -

КIыщокъуэ Алим и роман.

22. УнэлъащIэ, пхъэ гъуэ-

лъыпIэ хуэдэхэм дищIэ хьэ-

пIацIэ. 23. Ди къуэш щIы-

налъэм щыщ артист гъуэзэ-

джэу щыта. Абы и цIэр зэ-

рехьэ Черкесск дэт адыгэ

драмтеатрым. 24. ЩIалэм

Iэпкълъэпкъ … иIэщ. 25.

ЩэкI Iув пхъашэ зэIуща.

26. … зезыхьэ и Iэпэ йобзей.

27. Псэхэлъхьэж. 29.

Iэщым, шым я фэр изых ба-

дзэжь. 32. ПIастапхъэ. 34.

Пхъэщхьэмыщхьэ хъурей

цIыкIу, фIыцIэ-къащхъуа-

фэрэ ткIыбжьу. 35. Мус-

лъымэн диным зэрыжи-

IэмкIэ, зи щIалэгъуэр зэи

имыкIыу жэнэтым ис пща-

щэ. 37. Социалист Лэжьы-

гъэм и ЛIыхъужь, гъавэ-

гъэкIыу щыта … Iэхьед. 39.

Зиусхьэн лъэпкъ. 41. Псы

къызэрахь пэгунитI зы-

фIадзэ пхъэ къуаншэ. 43.

«… Мурат» - адыгэ уэрэ-

дыжь. 44. Уафэм мазэр щу-

мылъагъуэ жэщ. 46. ЩэкI

Iув, цы кIэщI щабэ тету. 47.

Къуацэчыцэ. 49. Хывым ап-

хуэдэуи йоджэ. 50. Пщым и

пщIантIэм щыIуэхутхьэ-

бзащIэ. 53. Псы фIей ина.

55. Зи щхьэгъусэм къыбгъэ-

дэкIыжа цIыхубз.

Зэхэзылъхьар

МЫЗ Ахьмэдщ.

ГушыIэ

- IЭПЩЭРЫЛАЖЬЭ лэжьы-
гъэм сэбэпынагъ ин пылъщ,
- жеIэ класс унафэщIым, сы-
хьэтихкIэ еджа щIалэ цIыкIу-
хэр къыщIинауэ здахэпсэлъы-
хьым. - Спортым хуэдэ къаб-
зэу, абы Iэпкълъэпкъыр жы-
рым хуэдэу епсыхь, щхьэ ешам
зрегъэгъэпсэхуж, курорт
ущыIэм хуэдэу. Жейр абы IэфI
зэрищIыр-щэ? Топ дэнэ къы-
щына, лагъым Iэтэ ягъэуакIэ
уакъыхуэгъэушынукъым.

А псор, си псэр зышхын
цIыкIухэ, фэ вгъэунэхуащ,
зымахуэ фысшэу, си хадэ
зэщIэкIэжар щысхуэвгъэкъэб-
зам… ФыщIалэфIщ фэ псори!
Нэсри къэсыжауэ фыщIа-
лэфIщ!..

- Уэ сыт ухуейт, Угъурлыжь?
- егъэджакIуэр щIоупщIэ, зи Iэр
къэзыIэта щIалэ цIыкIум гу
щылъитэм. - ЖыIэт…

- ЩIалэ Iейхэр дыкIуэж хъу-
ну? - жиIащ Угъурлыжь, егъэ-
джакIуэр къыщеуэр (хадэ
яригъэтIыну зэримурадыр)
занщIэу къыгурыIуэри…

ЛIЫГЪУР Чэрим.

ЩIалэ Iейхэр
дыкIуэж хъуну?

   Зи пщIэр лъагэ, лъэп-
къыр зэрыгушхуэ нэ-
хъыжьыфI, совет зэма-
ным я дзыхь кърагъэзу
Хэкум, хамэ къэрал зыб-
жанэм къулыкъур ще-
зыхьэкIа, зи гумрэ зи
псэмрэ зэIухауэ КъБР-м
и къэкIуэнур зей щIэ-
блэр хэкупсэу къэтэ-
джыным хуэзыущий,
отставкэм щыIэ полковник Къуэдзокъуэ Джамболэт
и ныбжьыр илъэс 80 зэрырикъур Iэтауэ и быным,
къыдалъхуахэм, фIыуэ къэзылъагъу и ныбжьэгъухэм
хуагъэлъапIэри, и махуэшхуэмкIэ дохъуэхъу. Узын-
шагъэ быдэ уиIэу, уи жьэгур уардэунэрэ хьэщIэ етI-
ысэхыпIэу, уи бынхэм я насыпым ущыгуфIыкIыу,
къуэрылъху-пхъурылъхухэм уи лъэр жан ящIрэ гукъ-
ыдэжыр къаIэту куэдрэ упсэуну, фIыгъуэу щыIэмкIэ
Тхьэр къыпхуэупсэну ди гуапэщ!

«Адыгэ псалъэ» газетым и лэжьакIуэхэр,
Къэбэрдей Адыгэ Хасэр.

Налшык къалэм
щыпсэу Къуэдзокъуэ
Джамболэт Тембот и

къуэм и ныбжьыр
илъэс 80 зэрырикъур

егъэлъапIэри,
дохъуэхъу

   Сабий творчествэмкIэ унэр къызэрызэрагъэпэщрэ илъэс 28-рэ
зэрырикъум и щIыхькIэ екIуэкIа зэхыхьэм кърихьэлIахэр а Iуэху-
щIапIэм и къэфакIуэхэм я лъэгу щIагъэплъ.

Сурэтыр МАМИЙ Руслан трихащ.


